
ТараққиёТ мезонлари

ЯНГИ МАЪНАВИЙ МАКОН БАҒРИДА ШАКЛЛАНАДИ
(иккинчи мақола)

Ҳар қандай тараққиёт, 
жамият ва инсонлар 
фаровонлиги давлат ва 
шахс ўртасидаги кучли ва 
мустаҳкам ишонч руҳига 
асосланиши лозим. 
Давлат ўз олдига қўйган 
катта мақсадларга 
жамият аъзоларини, 
алоҳида олинган шахсни 
ишонтира олмас экан, 
бундай жамият ва 
давлатда тараққиёт 
тўғрисидаги барча гаплар 
сафсатадан бошқа нарса 
эмас. Ўзаро ишонч, 
аввало, давлатнинг ўз 
фуқаролари олдида 
берган ваъдасининг 
устидан чиқишидир.
Бироқ яқин ва узоқ 
тарихдан биламизки, 
давлат катта ваъдалар  
бериб, уни бажара олмай, 
халқ олдида юзи шувут 
бўлган ҳоллар кўп. Бунга 
яқин тарихимиз ҳам 
гувоҳ.

ислоҳоТлар — амалда

САНОАТ ИНҚИЛОБИГА МУҲИМ ТИРГАКЛАР
Олмалиқда иқтисодиётимиз ривожига таянч асослар яратилмоқда 

Яқинда оммавий 
ахборот воситаларида 
мамлакатимиз тоғ-кон 
саноатига дахлдор бир 
хабар тарқалди: Корея 
миллий ассамблеяси 
томонидан “Олмалиқ 
кон-металлургия 
комбинати” 
акциядорлик жамиятига 
15 миллиард вон (12 
миллион АҚШ доллари 
атрофида) миқдоридаги 
грант ажратилиши 
бўйича қарор қабул 
қилинди. 

муносабаТ

2022 йил сўнггида мамлакатимиз ижтимоий-сиёсий ҳаёти 
билан боғлиқ улкан тарихий воқеликнинг гувоҳи бўлдик. 
Бу ҳам бўлса, Президентимиз Шавкат Мирзиёевнинг Олий 
Мажлис ва Ўзбекистон халқига Мурожаатномасидир.

Мурожаатномани тинглаш, маз-
мун-моҳиятини теран мушоҳада қи-
лиш жараёнида халқимиз ва Янги  
Ўзбекистоннинг ривожланиш истиқбо-
ли билан боғлиқ муҳим жиҳатлар яққол 
намоён бўлди. Унда баён этилган 
фикр-мулоҳазалар мамлакатимиз та-
раққиётини, халқимиз фаровонлигини 
янги босқичга кўтаришга қаратилган.  

Шу боис, давлатимиз раҳбарининг 
нав батдаги Мурожаатномаси нафақат 
юртимиз жамоатчилиги, балки халқаро 
экспертлар, сиёсий арбоблар, хорижий 
ҳамкор ташкилотлар вакиллари томо-
нидан ҳам юксак эътироф этилди. 

бунёдкорлик

ИНСОН ҚАДРИНИ 
УЛУҒЛАШНИНГ ЧИНАКАМ 

НАМУНАСИ
Бўка туманида сув тошқинидан зарар кўрган 

аҳоли янги хонадонларга кўчиб кирди
Табиий офатлар кутилмаганда содир бўлади. Ана шундай 
ҳодиса Бўка тумани ҳудудига катта талафот етказган эди.   
Гап шундаки, ўтган йилнинг 21 июнь кунига ўтар кечаси кучли 
ёғингарчиликдан юзага келган сув тошқини туфайли туман 
марказидаги бино ва иншоотлар, аҳоли яшаш хонадонлари 
жиддий зарар кўрди. 

бугуннинг гапи

£ИШНИНГ КУНИ 
£ИР£ ТУРЛИ 

Аномал совуққа қай даражада тайёрмиз?
Ўтган йилнинг декабрь ойи бошида ёққан қор ва айниқса, 
қаттиқ совуқ барчамизни шошириб қўйди. Куз-қиш мавсумига 
тайёргарлик борасидаги камчиликларимиз кўриниб қолди. 
Шаҳару қишлоқларда аҳолига электр энергияси, газ етказиб 
беришда, иссиқлик таъминотида узилишлар кузатилди. Бу эса, 
ўз навбатида, жиддий ноқулайликларни келтириб чиқарди. 

СИФАТЛИ ТАЪЛИМ —
МИЛЛИЙ юКСАЛИШИМИзНИНГ 

ТАМАЛ ТОШИ

МАЪРИФАТЛИ ЖАМИЯТ

АКАДЕМИК
¥АЛОЛЛИК

замонавий тамойиллар ва 
мақсадларга уйғун

Халқимиз орасида “иккита касб эгалари хато қилишга 
мутлақо ҳақли эмас” деган гап бор. Булар шифокорлар ва 
ҳуқуқшунослардир. Сабаби, шифокорлар хатога йўл қўйса, 
инсон соғлиғига ёки ҳаётига раҳна солиниши мумкин. 
Ҳуқуқшунослар адашса, бунинг оқибатлари ҳақида ҳатто 
тасаввур қилиш ҳам оғир.

унуТмас мени боғим

¥ОЖИ АбДУЛАзИзНИНГ
танбури ³аерда?

Дутор, танбур, сато каби торли мусиқа 
чолғу асбобларини маҳорат билан чал-
ган мусиқачиларимиз бисёр. Улар ора-
сида машҳур созанда ва бастакор Турғун 
Алиматовнинг ўрни алоҳида. Турғун ака 
ажойиб ижро услуби билан, хусусан, тан-
бурнавозликда ўзига хос мактаб яратган. 
Танбур ижрочилигини мукаммал ўрга-
ниб, машҳур бўлишига Самарқанддаги 
бир воқеа ҳам сабаб бўлган.

... Турғун аканинг навқиронлик даври 
эди. “Сайқали рўйи замин”да биринчи 

марта бўлиши. Юриб боряптию, хаё-
ли миллий мусиқамиз дарғаларидан 
бири Ҳожи Абдулазизда. Самарқанд 
эмасми, бетакрор хонанда ва му-
сиқорнинг она шаҳри. Ҳожи Абдулазиз 
марғуб ижровий талқинларни шу ерда 
кашф этган. Мақом йўлларида дурдона 
асарлар ижод қилиш билан бирга, бир 
неча жанрларнинг ноёб намуналарини 
 “Шашмақом” таркибига киритган.

илм-фан

Мазкур QR-коднИ сканер қИлИш орқалИ вИдеолавҳага ўтИнг.

муносабаТ

бугуннинг гапи

бунёдкорлик

қисқа вақт ичида мамлакатимизда болаларни 
мактабгача таълим билан қамраб олиш даражаси 
27 фоиздан 70 фоизга ошди. жойларда қўшимча 500 
минг ўқувчи ўрни яратилиб, улар сони 5 миллион 300 
мингтага етди, олий таълим муассасалари сони эса 
2,5 баробарга кўпайиб, 198 тани ташкил қилмоқда. 
натижада мактабгача таълимдан бошлаб олий 
таълимгача бўлган яхлит миллий тизим сифат 
жиҳатдан мутлақо янги босқичга олиб чиқилди.

Авваламбор, Мурожаатномада ҳар 
бир соҳада эришилган кўрсаткичлар 
таҳлил қилиниб, келгуси йилга мўлжал-
ланган стратегик мақсад ва вазифалар 
тадрижий тарзда баён қилинди. Пре-
зидентимиз эришаётган барча ютуқла-
римиз Янги Ўзбекистонни барпо этиш 
йўлидаги дастлабки натижалар эканини 
қайд этиб, “Бунёдкор халқимиз билан 
бирга бундай эзгу ишларни давом этти-
рамиз ва олдимизга қўйган катта-катта 
марраларга албатта эришамиз”, дея 
алоҳида таъкидлади. 

Иккинчидан, давлатимиз раҳбари ўз 
чиқишида инсон қадрини улуғлаш ма-
саласига тўхталиб, халқимизнинг фаро-
вон ҳаёти билан боғлиқ қатор таклиф ва 
ташаббусларни илгари сурди. Инсон ва 
унинг манфаатларини таъминлаш юр-
тимизда олиб борилаётган давлат сиё-
сатининг бош тамойили экани  қатъий 
айтиб ўтилди. Бу йўлдаги эзгу мақсад 
ва саъй-ҳаракатларнинг мантиқий да-
воми сифатида 2023 йилга “Инсонга 

 эътибор ва сифатли таълим йили”, деб 
ном берилди.  

Учинчидан, ушбу дастуруламал 
Мурожаатномада таълим ва тарбия 
мавзуси энг долзарб масалалар қато-
рида тилга олинди. Таълим сифатини 
ошириш, соҳага мақсадли сармоялар 
киритиш, илм-фан ва инновация фао-
лиятини янада ривожлантириш Янги 
Ўзбекистон тараққиётининг ягона йўли 
сифатида белгиланди. Айни шу мақсад-
ларга келгуси йилда 1,8 триллион сўм 
маблағ йўналтирилиши таъкидланди. 

Инсоният тарихига назар ташласак, 
барча цивилизацияларнинг пайдо бў-
лиши ва ривожланишига илм-маъри-
фат мустаҳкам устун бўлиб келганини 
кўрамиз. Усиз бирор-бир жамият ёхуд 
давлатчилик тузуми тараққий этмаган, 
фаровонликка юз тутмаган. Давлати-
миз раҳбари ҳам миллий юксалишимиз-
нинг тамал тоши бўлган ушбу масалага 
Президентлик фаолиятини бошлаган 
илк даврдаёқ алоҳида эътибор қарат-
ди ва сўнгги олти йилда таълим-тарбия 

Аслида, бу кутилмаган ҳолат эмас. Чунки  
қиш — барибир қиш. Бу фаслда ёмғир ва қор ёғи-
ши, ҳавонинг совиши табиий. Халқ мақоли билан 
айтганда, “Қишнинг куни қирқ турли, қирқови ҳам 
қилиқли”. Ҳамма гап шу мавсумга тўлиқ тайёргар-
лик кўриш ва муносиб қарши олишда.

Хабарингиз бор, келаётган ҳафтада республи-
камизда яна шундай об-ҳаво кузатилиши прогноз 
қилинмоқда. Яъни жорий йилнинг 9 январь куни 

Хусусан, Тошлоқ маҳалласининг Ис-
тиқбол кўчаси ҳамда Ўзбек маҳалласи-
нинг Увайсий кўчаларида жойлашган 19 
хонадонга оғир талафот етди. Вилоят 
ҳокимлиги ва тегишли идоралар томо-
нидан кўрилган тезкор чора-тадбирлар 
натижасида вазият барқарорлашиб, 
маҳаллаларда қурилиш-таъмирлаш 
ишлари бажарилди. Ўтган муддат да-
вомида амалга оширилган бунёдкор-
лик ишлари натижасида аҳоли яшаш 
 пунктининг қиёфаси тубдан ўзгарди. 

Бунинг учун дастлабки кунларда 1,5 
миллиард сўм йўналтирилди. Шундан 
сўнг босқичма-босқич жами 5 миллиард 
сўмга яқин маблағ ажратилди. Натижа-
да Истиқбол ва Истиқбол-2 кўчаларига 
1,1 километр узунликдаги цемент-бетон 
қопламали йўл ва 700 метр узунликдаги 
пиёдалар йўлакчаси қурилди. Шунинг-
дек, ҳудудни ободонлаштириш мақсади-
да 1000 дан ортиқ мевали ва манзарали 
дарахтлар экилди.

— Сув тошқини оқибатида бир ярим, 
икки метргача сув кўтарилди, кўчалар, 
ҳовлиларда сув йиғилиб қолди, — дей-
ди меҳнат фахрийси Шуҳрат Рўзиматов. 
— Вилоят масъуллари келиб ҳолатни 
ўрганди, табиий офат оқибатларини 
бартараф этиш учун ёрдамчи кучлар, 
зарур техникалар жалб қилинди. Кўча 
ва хонадонларда тўпланиб қолган сув 
бартараф этилди. Уй тиклаш осон иш 
эмаслигини ҳаммамиз яхши биламиз. 
Бунга йиллаб вақт сарфланади. Бироқ 
давлатимиз кўмаги билан жуда қисқа 
вақтда табиий офатдан зарар кўрган 
хонадон эгаларига уларнинг хоҳиш-ис-
таклари асосида, дидига мослаб янги 
уйлар қуриб берилди, таъмирланди.   

Табиий офат натижасида зарар етган 
хонадонларни қайта қуриш ва таъмир-
лаш учун бир қатор ҳомийлик ташаббус-
лари ҳам кўрсатилди. Жумладан, 
 “Олмалиқ кон-металлургия комбинати” 
АЖ томонидан 450 тонна цемент ҳамда 

соҳасини тубдан ислоҳ қиладиган кенг 
кўламли ислоҳотлар амалга оширилди. 
Хусусан, қисқа вақт ичида мамлакати-
мизда болаларни мактабгача таълим 
билан қамраб олиш даражаси 27 фоиз-
дан 70 фоизга ошди. Жойларда қўшим-
ча 500 минг ўқувчи ўрни яратилиб, улар 
сони 5 миллион 300 мингтага етди, олий 
таълим муассасалари сони эса 2,5 ба-
робарга кўпайиб, 198 тани ташкил қил-
моқда. Натижада мактабгача таълимдан 
бошлаб олий таълимгача бўлган яхлит 
миллий тизим сифат жиҳатдан мутлақо 
янги босқичга олиб чиқилди.

Эътиборлиси, мазкур янгиланишлар 
барча соҳалар қатори, ички ишлар ор-
ганлари учун кадрлар тайёрлаш тизи-
мида ҳам ўз самарасини кўрсатмоқда. 
Изчил ислоҳотлар даврида ИИВ Их-
тисослашган мактаб-интернати, Нукус 
“Темурбеклар мактаби” ҳарбий-акаде-
мик лицейи ҳамда ҳудудларда 14 та 
идоравий академик лицейнинг ташкил 
қилингани соҳа учун мақсадли кадрлар 
тайёрлашга замин яратмоқда. Бундан 
ташқари, 2021/2022 ўқув йилидан бош-
лаб Ички ишлар вазирлиги Академия-
сида бакалавриат ва магистратурани ўз 
ичига олувчи икки босқичли замонавий 
таълим шакли йўлга қўйилди.  Академия 

фаолиятини ислоҳ этиш стратегия-
си қабул қилиниб, миллий ва хорижий 
таж рибанинг илғор ютуқлари асосида 
таълим сифатини ошириш, назария ва 
амалиёт уйғунлигини таъминлаш, ил-
мий салоҳиятни юксалтириш, профес-
сор-ўқитувчилар меҳнатини муносиб 
рағбатлантириш, ўқув жараёнини тўлиқ 
рақамлаштириш ва етакчи таълим му-
ассасалари қаторидан ўрин эгаллаш энг 
муҳим йўналишлар этиб белгиланди. 

Кези келганда айтиш жоизки, инсо-
ният бугун улкан глобаллашув даврини 
бошдан кечирмоқда. Ахборот маконида 
янгидан-янги таҳдидлар юзага кела-
ётган, ёшлар онги ва тафаккури учун 
кураш майдони кенгайиб бораётган 
шароитда келажак авлодни ҳарбий-ва-
танпарварлик руҳида тарбиялаш, улар-
нинг она юртга меҳри ва садоқатини 
ошириш масаласи тобора долзарб аҳа-
мият касб этмоқда. Президентимиз ўз 
чиқишида айни масалага тўхталиб, “Биз 
жамиятимизда ҳар қандай радикалла-
шувга, ёшларимиз онгини бузғунчи ёт 

ғоялар билан заҳарлашга, диндан сиё-
сий мақсадларда фойдаланишга, маъ-
рифат ўрнини жаҳолат эгаллашига йўл 
қўймаймиз”, деб қатъий фикр билдирди. 
Бу эса таълим ва тарбия жараёнини уз-
вий тарзда олиб боришни тақозо этади. 

Мазкур йўналишдаги фаолиятни 
тизимли йўлга қўйиш мақсадида Пре-
зидентимизнинг 2021 йил 2 апрелдаги 
қарори билан “Ички ишлар органларида 
маънавий-маърифий ишларни ташкил 
этиш концепцияси” тасдиқланган эди. 
Унга кўра, “Ватанга ва халққа садоқат 
билан хизмат қилиш — олий бурчимиз!” 
шиори тизимда маънавий-маърифий 
йўналишдаги ишларнинг бош концепту-
ал ғояси этиб белгиланди. Мазкур кон-
цепция асосида амалга оширилаётган 
кенг қамровли чора-тадбирлар Акаде-
мия тингловчи-курсантлари ва ходим-
ларининг умумий дунёқараши, сиёсий 
онги, маънавий-интеллектуал салоҳия-
тини юксалтиришга, ёшларни ёт ва буз-
ғунчи ғояларга муросасиз курашувчи 
баркамол шахс сифатида тарбиялашга, 
энг муҳими, улар қалбига касбий са-
доқат ва масъулият ҳиссини, Ватан ва 
халқ манфаатларига хизмат қилишдек 
муқаддас туйғуни чуқур сингдиришга 
хизмат қилмоқда. 

Президентимиз “Нажот — таълимда, 
нажот — тарбияда, нажот — билимда”, 
дея бежиз таъкидламади. Чунки мамла-
катимиз ўз тараққиётининг янги босқичи-
га қадам қўяётган ҳозирги даврда фақат 
таълим ва тарбия орқали кўзлаган барча 
эзгу мақсадларимизга эриша оламиз. 
Шунинг учун давлатимиз раҳбари Янги 
Ўзбекистон учун энг катта инвес тиция 
бўлган таълимни қўллаб-қувватлашга 
алоҳида эътибор қаратмоқда. 

Мухтасар айтганда, Мурожаатно-
мада билдирилган фикрлар, эзгу ғоя 
ва таклифлар, аниқ мақсад ва ташаб-
буслар миллий юксалишимизнинг янги 
босқичини бошлаб берди. Халқимиз-
нинг эртанги кунга бўлган ишончини 
янада оширди. Шундан келиб чиқиб, 
таълим муассасамиз профессор-ўқи-
тувчилари жамоаси ҳам келгуси давр 
учун мўлжалланган истиқболли режа-
ларни белгилаб олди. Янги марралар 
эса умумманфаат йўлида бирлашишни, 
халқимизни рози қилиш ва турмуш фа-
ровонлигини юксалтиришга қаратилган 
эзгу мақсадлар йўлида фидокорона 
меҳнат қилишни талаб қилади. 

Бунинг учун барчамиз ватанимиз ва 
халқимизга юксак садоқат билан хизмат 
қилишимиз, жамиятда кечаётган янги-
ланишларга муносиб ҳисса қўшишимиз, 
юртга дахлдорлик, ватанпарварлик ва 
фидойилик фазилатларининг олий на-
мунасини намоён этишимиз керак. Пре-
зидентимиз таъбири билан айтганда, 
тараққиётга фақат машаққатли ва жасо-
ратли меҳнат орқали эришилади.

турли тадбиркорлар ва ташкилотлар то-
монидан қурилиш материаллари етка-
зиб берилди. 

— Истиқбол кўчасидаги сув тошқи-
нидан сўнг талафот кўрган барча хо-
надонларнинг кадастр ҳужжатлари ян-
гиланди, — дейди “Тошлоқ” маҳалла 
фуқаролар йиғини раиси Отажон Қаҳҳо-
ров. — Ана шу хонадонларда асосий 
уйларнинг кадастри бўлиб, ёрдамчи 
хўжаликлари унда қайд этилмаганди. 
Қолаверса, мазкур уйлар асосан, хом 
ғиштдан қурилган. Уйлар пишиқ ғиштдан 
замонавий лойиҳалар асосида қайта-
дан тикланиб, кадастр ҳужжатлари ҳам  
янгилаб берилди. 

Янгидан қурилган ва таъмирланган 
уй-жойларни тантанали топшириш ма-
росими чинакам байрам тусини олди. 
Вилоят фаоллари хонадон эгаларининг 
уй тўйларида қатнашди, уларнинг қу-
вончига шерик бўлди. 

Маҳалланинг Истиқбол кўчасида ис-
тиқомат қилувчи Умарали  Мирбо боевнинг 
15 сотих ерда жойлашган 400 квадрат 
метрни ташкил этувчи учта уйи ва ёр-
дамчи бинолари тўлиқ янгидан қурилди. 
Ҳовлининг бўш жойларига мевали да-
рахтлар экилди, йўлаклар бетон қилинди. 
Бугун мазкур хонадон оила аъзолари ҳам 
жиҳозланган кенг, ёруғ ва иссиқ хоналар-
да ҳаёт гаштини суряпти. 

— Янги йил арафасида янги уйимиз-
да тўйлар қилдик, — дейди Барно Мир-
бобоева. — Аввалги уйимиз хом ғишт-
дан қурилган эди. Янги уйимизни эса 
пишиқ ғиштдан қуриб беришди. Янги 
дераза-ромлар, эшиклар ўрнатилди. 
Ҳаттоки, уй жиҳозларини ҳам олиб бе-
ришди. Табиий офатдан кейин бизга ана 
шундай шинам уйлар қуриб беришлари-
ни хаёлимизга келтирмаган эдик. Инсон 
қадри улуғланаётган юртда яшаётга-
нимдан ғурурландим, кўзимга ёш келди. 
Ана шундай хайрли ишга бош бўлган 
барчага ўз ташаккуримни билдираман.  

Мазкур кўчадаги хонадонлардан 
бирида истиқомат қилувчи Дилбар 

 Норматованинг бугун қувончи чексиз. 
Чунки унинг уйи ҳам замонавий лойиҳа-
лар асосида қайтадан қурилди.

— Сув тошқини юз берган пайтдаги 
ҳолатимни сўз билан тушунтириб бе-
ролмайман, — дейди у. — Уйимиз сув 
остида қолганини кўриб, роса тушкун-
ликка тушдик. Эртаси куни мутасадди-
лар келиб, кўнглимизни кўтарди. Аввал-
гисидан ҳам яхшироқ, шаҳар типидаги 
уй қуриб беришларини айтишганларида 
қалбимиз ёришди. Мамлакатимизда 
аҳолини рози қилиш йўлидаги бугунги 
ислоҳотлар бизнинг мисолимизда ҳам 
бўй кўрсатди. Буни амалдаги исботини 
ўзимизнинг ҳаётимиз мисолида кўрдик. 
Ўзимизни моддий жиҳатдан тиклаб оли-
шимиз учун ҳовлимизда иссиқхоналар 
қуриб берилди. Уларда кўкатлар экмоқ-
чиман. Насиб бўлса, бу уйда тўйлар 
қиламиз. У бизга кўп йиллар хизмат қи-
лади.  

Бугун маҳалладаги ҳоким ёрдам-
чиси, ёшлар етакчиси, хотин-қизлар 
 фаоли ҳудуддаги фуқароларнинг ижти-
моий аҳволини ўрганмоқда, ишсизликни 
бартараф этиш чораларини кўрмоқда. 
Аҳолининг тадбиркорлик ташаббуслари 
қўллаб-қувватланяпти. 

— Маҳалламиздаги 541 хонадонда 
2750 нафар аҳоли истиқомат қилади, —  
дейди “Тошлоқ” маҳалла фуқаролар 
йиғинидаги ҳоким ёрдамчиси Шаҳзод 
Ўлмасов. — Фуқароларни тадбиркор-
ликка жалб қилиш, ишсиз фуқароларни 
иш билан таъминлаш мақсадида сак-
кизта хонадонга иссиқхона қурилди. Ўн 
бешта хонадонга янги, замонавий, уч 
ғилдиракли мотороллерлар олиб бе-
рилди. Чорвачиликни ривожлантириш 
мақсадида ўн беш хонадонга қўйлар 
тарқатилди. Ижтимоий аҳволи оғир 
бўлган, тадбиркорлик фаолиятини бош-
лашга қийналаётган ўн беш хонадонга 
субсидия асосида тикув машинаси олиб 
берилди. Ҳозирги кунда 256 нафар 
фуқарони иш билан тўлиқ таъминладик. 
2023 йилда юз нафардан ортиқ фуқа-
ролар тадбиркорлик фаолияти билан 
шуғулланиш ташаббусини илгари сурди. 
Уларни қўллаб-қувватлаш натижасидан 
200 дан зиёд янги иш ўринлари яратиш 
режалаштирилган.    

Ҳудуддаги ирригация ва мелиорация 
тизимлари таъмирланмоқда. Аҳоли ора-
сида тарғибот-ташвиқот ишлари олиб 
бориляпти.

Ҳа, халқ бошига ташвиш тушганда 
давлатимиз қараб турмади. Уларга ел-
кадош бўлиб, янги, замонавий, шинам 
уйлар қуриб берди, маҳаллалар обод 
бўлди. Бундан эса уй соҳибларининг 
кўнгли кўтарилди, эртанги кунга ишончи 
ошди. Бу кўтаринкилик ва мамнунлик 
уларга шижоат бағишлаб, катта ишти-
ёқ ва ғайрат билан Ватанимиз равнақи 
йўлида сидқидилдан меҳнат қилишга 
ундамоқда.

Шаҳзод ғаффороВ,
“Янги Ўзбекистон” мухбири

СИФАТЛИ ТАЪЛИМ —
МИЛЛИЙ юКСАЛИШИМИзНИНГ 

ТАМАЛ ТОШИ

рустам ҳоТамоВ,
ииВ академияси бошлиғи

Бўка туманида сув тошқинидан зарар кўрган аҳоли 
янги хонадонларга кўчиб кирди

Унга кўра, биринчи навбатда, аҳоли ва ижти-
моий соҳа объектларига электр энергияси, та-
биий ва суюлтирилган газ ҳамда кўмир маҳсу-
лоти барқарор етказиб берилади. Бунинг учун 
автомобилларга газ тўлдириш компрессор шо-
хобчалари фаолиятига киритилаётган чеклов-
лар давом эттирилади. Йирик ишлаб чиқариш 
корхоналарига табиий газ етказиб бериш ҳажми 
кескин камайтирилади. Энерготизимдаги йирик 
истеъмолчиларнинг кунлик электр энергияси 
истеъмоли ҳам қисқартирилиб, тежалган 11-12 
миллион кВт-соат электр энергияси аҳоли ис-
теъмолига йўналтирилади.

Энерготизимда содир бўлиши мумкин бўлган 
йирик аварияларнинг олдини олиш ҳамда барча 
истеъмолчиларни бир маромда электр энергияси 
билан таъминлаш мақсадида маҳаллий ҳоким-
ликлар билан келишилган ҳолда тасдиқланган 
графикларга асосан, қисқа муддатли чекловлар 
киритилади.

Электр энергиясини ишлаб чиқарувчи иссиқлик 
электр станциялари ва марказларнинг барқарор 

ишлашини таъминлаш учун кунига ўртача 49 мил-
лион куб метр табиий газ етказиб берилади. Маз-
кур станциялар учун 90 минг тонна мазут ва 280 
минг тонна кўмир ёқилғиси захираси яратилган.

Истеъмолчиларга кунлик кўмир етказиб бериш 
ҳажми 5000 тоннадан 8000 тоннага оширилади.

Электр тармоқлари ва трансформатор пунктла-
рида юкламалар кескин ошиши инобатга олинган 
ҳолда,  маҳаллий ҳокимликлар ва ҳудудий электр 
тармоқлари корхоналари томонидан тасдиқлан-
ган чеклов графикларига қатъий амал қилинади. 

Икки соатдан ошмаган вақт оралиғида ҳудуд-
лар кесимида жорий этилаётган чеклов графикла-
ри барча вилоят ҳудудий электр тармоқлари 
корхоналарининг ижтимоий тармоқдаги саҳифа-
ларида эълон қилиб борилади. 

— Бундан ташқари, электр тармоқларида 
фавқулодда ҳолатларнинг олдини олиш ва улар-
ни бартараф этиш учун ҳудудларда туну кун 
ишлайдиган 956 авариявий бригада ташкил эти-
либ, уларга 335 махсус техника ва 760 автотранс-
порт бириктирилган, — дейди “Ҳудудий электр 

£ИШНИНГ КУНИ £ИР£ ТУРЛИ 
Аномал совуққа қай даражада тайёрмиз?

тармоқлари” акциядорлик жамиятининг электр 
тармоқларидан фойдаланиш бош бошқармаси 
ўринбосари Улуғбек Ҳакимов. — Ҳудудий электр 
тармоқлари корхоналарида 538 трансформа-
тор, 319,3 тонна трансформатор мойи, 1 минг 
983  таянч, 38,5 тонна сим, 73,4 километр кабель 
ҳамда 3 мингдан ортиқ муфталардан иборат захи-
ра яратилган.

Барча ҳудудий электр тармоқлари корхоналари 
ва уларнинг туман-шаҳар электр таъминоти кор-
хоналарида штаблар ташкил этилган ва мурожаат 
учун масъулларнинг телефон рақамлари маҳал-
лий ҳокимликларга тақдим этилган. 

Жамият таркибидаги барча электр тармоғи хў-
жалиги объектлари доимий равишда навбатдан 
ташқари кўриқдан ўтказиб келинмоқда.

Шу билан бирга, истеъмолчилар электр 
энергияси таъминоти юзасидан 1154 қисқа 
рақами ёки телеграмм ижтимоий тармоғидаги  
@HET_admin администраторга, табиий ва суюл-
тирилган газ таъминоти юзасидан 1104, 104 теле-
фон рақамлари ёки “Facebook” ижтимоий тармоғи-
даги гуруҳга ҳамда кўмир таъминоти юзасидан  
78-148-30-03, 71-244-38-28 телефон рақамлари ва  
@Uzbekcoaluz_bot телеграмм ботга мурожаат 
 қилишлари мумкин. 

Кўрилаётган бу каби чора-тадбирлар совуқ кун-
ларини талафотсиз ва бехавотир ўтказишга замин 
яратади, албатта.

дилшод улуғмуродоВ,
“Янги Ўзбекистон” мухбири

Ўзбекистон ҳудудига Волгабўйи ҳудудларидан 
Россия нинг Европа қисми шимолий ҳудудларида 
шаклланган совуқ ҳаво массаси кириб кела бошлай-
ди. 10-15 январь кунлари республикамиз бўйича 
аномал совуқ об-ҳаво бўлиши кутилмоқда. Мамла-
катимизнинг катта қисмида ёмғир ва қор ёғиб, ҳаво 
ҳарорати –27 даражагача совуши мумкин. 

Кутилаётган аномал совуқ кунлари энерготизи-
мимизда нима ишлар қилинади, аввалгига ўхшаш 
ҳолат такрорланмаслиги, энергия таъминотида 
узилишларнинг олдини олиш учун қандай чора-
лар кўриляпти? 

Энергетика вазирлигидан маълум қилишлари-
ча, вазирликда тизим корхоналари раҳбарлари 
ва масъул ходимлари иштирокида ўтказилган ви-
деоселектор йиғилишида айни шу масала кўриб 
чиқилган. Республикамиз ҳудудида ҳаво ҳарора-
тининг аномал пасайиши даврида ёқилғи-энерге-
тика соҳасидаги ишларни тўғри ва тизимли таш-
кил қилиш, истеъмолчиларни энергия ресурслари 
билан барқарор таъминлаш бўйича зарур чоралар 
кўриш юзасидан вазифалар белгилаб олинган.

ИНСОН ҚАДРИНИ УЛУҒЛАШНИНГ 
ЧИНАКАМ НАМУНАСИ



ЯНГИ МАЪНАВИЙ МАКОН БАҒРИДА ШАКЛЛАНАДИ

Бошланиши 1-бетда

ТараққиёТ мезонлари

маърифатли жамият кишиси том маънода 
ватанпарвар бўлиши керак. ватан ҳисси 
— муқаддас туйғу. ватанни фақат сўзда 
севиб бўлмайди. ҳақиқий ватанпарварлик 
инсоннинг амалий фаолиятида кўринади. 
қолаверса, ватанни “мен ватанпарварман”, 
“мен ватанни севаман”, демасдан ҳам 
севса бўлади. бунинг учун инсон ватанга 
нисбатан муҳаббатли ва садоқатли бўлиши 
лозим. ватанни севиш — масъулият. 

Бу борада Янги Ўзбекистонда амал-
га оширилаётган ишларни кўриб ҳай-
ратга тушмаслик мумкин эмас. давлат 
халққа берган ваъдаларини бажар-
моқда. Халқ давлатга ишонмоқда. 
Ишонч руҳи эса Янги ўзбекистон ва 
шу  жамият аҳолиси ўртасидаги яқин-
лик, манфаатлар муштараклигини 
 мустаҳкамламоқда. 

Давлат ва халқ ўртасидаги ишонч, 
энг аввало, тўғриликка асосланиши 
лозим. Ушбу икки субъект ўртасига 
ёлғон аралашуви, бажарилиши мумкин 
вазифалар қўйилиши, сохта ваъдалар 
берилиши — буларнинг бари жамият-
да ижтимоий-маънавий беқарорликни 
юзага келтиради, ўзаро ишончни бар-
бод қилади. Ахир халқимизни “бизда 
камбағаллик йўқ, Ўзбекистон муаммо-
ларсиз мамлакат, энг адолатли давлат-
миз”, деган сўзлар билан неча йиллар 
алдаб келдик-ку.

ривожланган қатор мамлакатларда 
давлат ва халқ ўртасида ўзаро ишонч-
ни мустаҳкамлайдиган ижтимоий 
битимлар бор. Бундай ижтимоий би-
тим Янги ўзбекистонда ҳам шакллан-
моқда. Буни ҳукумат ўз олдига қўйган 
мақсад ва вазифаларни сидқидилдан 
бажаришга ҳаракат қилаётганида, 
халқнинг эса ўз давлати, Президенти-
га ишончи тобора ортиб бораётганида 
кўриш мумкин. Бунинг исботини на-
фақат одамлар кайфияти, шунингдек, 
халқаро экспертлар хулосалари, дунё 
сиёсатчилари эътирофи ҳам кўрса-
тиб турибди. 

Янги маънавий маконнинг муҳим бел-
гиларидан бири сифатида ишонч руҳи 
мустаҳкамланиши халқимизнинг кела-
жакка бўлган ишончини янада ошир-
моқда. Давлат билан халқ ўртасидаги 
ўзаро ишонч жамият олдида турган бар-
ча қийинчиликлар, муаммоларни барта-
раф этишга хизмат қилади, барқарор ри-
вожланишга имкон яратади, кишиларда 
ташаббускорликни юзага келтиради. Шу-
нинг учун, назаримизда, янги маънавий 
маконни яратишда шахслараро ҳамда 
давлат ва шахс ўртасидаги ишонч руҳи 
алоҳида ўрин эгаллайди. 

Янги маънавий маконда ижтимоий 
адолат руҳияти шаклланади. Адолат 
сўзи арабчада тўғрилик, одиллик, ҳамма 
учун баробар бўлган ҳақиқатнинг талаб 
ва тамойилларига амал қилишдир. Му-
тафаккир шоир Алишер Навоий бундай 
дейди: “Адолат айлаки, халқ ҳаёти шу 
асосга қурилган. Яхши киши адолатни 

касб қилиб олади. Ҳукмронлик адолат 
билан мустаҳкам бўлади, бинобарин, 
ҳукмронлик ва адолатни бирга олиб бор-
ган маъқул”.

Шарқнинг машҳур алломаларидан 
бири Ҳусайн Воиз Кошифий “Ахлоқи 
муҳсиний ёхуд яхши хулқлар” асарида 
бундай дейди: “Ҳакимлар айтадиларки, 
адолатнинг маъноси халқаро тенглик 
кўзлашдир, яъни бир гуруҳ иккинчи бир 
гуруҳдан устун қилинмайди, ҳар тоифа 
ўз мартабасида тутилади. Подшоҳлар-
нинг тобелари аслида тўрт гуруҳ бўла-
ди: биринчиси, шамшир аҳли, чунончи, 
амирлар ва лашкар бўлиб, улар оловга 
ўхшайди. Иккинчиси, қалам аҳли, чунон-
чи, китобдор ва вазирлар бўлиб, улар ҳа-
вога ўхшайди. Учинчиси, муомала аҳли, 
чунончи, савдогар ва ҳунарманд бўлиб, 
улар сувга ўхшайди. Тўртинчиси, зироат 
аҳли, чунончи, деҳқонлар бўлиб, улар 
тупроқ сифатли бўлади. Агар тўртта ун-
сурнинг бири бошқасидан устун келса, 
халқ мижози вайрон бўлгани каби бу тўрт 
гуруҳнинг ҳам бири бошқасидан ғолиб 
келса, мулк мижози бузилади, оламнинг 
тинчлиги ва одамзоднинг яшаш тарзи из-
дан чиқади”. 

Юқоридаги иқтибослардан хулоса қи-
лиш мумкинки, ҳар қандай жамиятнинг 
мавжудлиги, унинг устқурмаси адолат 
билан боғлиқ. адолат маънавий омил-
дир. адолат мезонлари бузилган жой-
да беқарорлик, жамиятнинг емирили-
ши, одамларда бетоқатлик, зиддиятли 
ҳолатлар юзага келади. 

Шунинг учун, назаримизда, янги маъ-
навий макон аслида адолат қўрғони-
дир. Бундай жамиятда одамлар аҳил-
ликда, ўзаро ҳурматда яшайди. Адолат-
ли жамиятда демократиянинг умумин-
соний тамойиллари амал қилади, инсон 
ҳуқуқлари сўзда эмас, амалда олий қад-
риятга айланади, барчанинг қонун олди-
даги тенглиги таъминланади.

шундай қилиб, янги маънавий ма-
коннинг асосий омиллари, биринчи-
дан, маънавий-маърифий ишлар на-
тижадорликка эришган, иккинчидан, 
барқарор ижтимоий-маънавий муҳит 
қарор топган, учинчидан, давлат ва 
халқ ўртасида мустаҳкам ўзаро ишонч 
руҳи шаклланган, тўртинчидан, ижти-
моий адолатдан иборатдир.

Энди қисқача масаланинг иккинчи, ўта 
муҳим қисми ҳақида фикрлашсак. Биз ўз 
олдимизга маърифатли жамиятни барпо 
этишни қўйганмиз. Бу олий мақсадлари-
миздан бири.

Хўш, маърифатли жамият қачон 
барпо этилади? Бундай жамият биз 
юқорида фикрлашган янги маънавий 
макон бағрида шаклланади. 

Юртимизда азал-азалдан маърифат-
ли жамият, фозил кишилар мамлакати-
ни яратиш энг олий қадрият сифатида 
орзуланган, унга эришишга ҳаракат қи-
линган. Масалан, Абу Носир Форобий 
инсонни бахт-саодатга элтувчи жамоа — 
фазилатли, етук, хосиятли жамоа, чунки 
инсоннинг ўзи дунё тараққиётининг энг 

мукаммал ва етук якунидир, дейди. Маъ-
рифатли, фазилатли жамият барпо этиш 
орзуси бугун ҳам олдимиздаги энг катта 
вазифалардан бири сифатида кўндаланг 
турибди. 

Демак, маърифатли жамият янги маъ-
навий макон бағрида шаклланар экан, 
унда бу жамиятдаги инсонларнинг си-
фатлари нималардан иборат бўлиши ке-
рак, деган саволга ҳам жавоб топишимиз 
зарур. Албатта, бу борада ҳар кимнинг ўз 
фикри, нуқтаи назари бор. Фикримизча, 
маърифатли жамиятда яшайдиган ин-
сонлар қуйидаги сифатларга эга бў-
лиши лозим.

Биринчидан, маърифатли жамият 
кишиси, энг аввало, иродали инсон бў-

лиши керак. Ирода аслида инсоннинг 
ўз фаолиятини ва руҳий ҳолатини ўзи 
бошқаришда намоён бўладиган қоби-
лият. Биз нима учун ирода феномени-
ни маърифатли жамият кишисининг энг 
муҳим сифати тарзида белгиладик? Гап 
шундаки, бугун жамиятимизда иродаси 
суст, турли қарашлар, нуқтаи назарлар-
ни таҳлил қила олмай, кимларгадир ёки 
қандайдир ғояларга кўр-кўрона эргашиб 
кетадиган фуқароларимиз, афсуски, йўқ 
эмас. Бунга юзлаб мисоллар топиш мум-
кин.

Ирода аслида инсон маънавияти 
иерархиясида жуда юқорида туради-
ган феномендир. Ирода инсонда ўзи-
ни онгли равишда англаш кўникмасини 
шакл лантиради. Ирода ҳар биримизни 
мустақил фикр юритиш, тўғри хуло-
са чиқаришга ундайди. Бугунги дунёда 
инсонни ром қиладиган, уни виртуал 
оламга “тортиб кетадиган”, ўз оҳанграбо-
си билан бошини айлантирадиган омил-
лар жуда кўп. Иродасиз инсон ана шун-
дай муҳитга тушганини ўзи ҳам англамай 
қолаётгани бор гап. 

Шунинг учун ҳам маърифатли 
 жамият иродаси кучли инсонлар жа-
миятидир. Хўш, иродаси кучли инсон-
ларнинг асосий сифатлари нималардан 
иборат бўлиши лозим? Биринчидан, бун-
дай кишилар ўз хоҳиши билан фаолият 
кўрсатиши учун ташаббускор бўлиши, 
иккинчидан, ҳар томонлама ўйлаб қа-
рор қабул қила олиши ва уларни изчил 
 суръатда амалга ошира билиши учун 
қатъиятли бўлиши, учинчидан, қийинчи-
ликлар олдида эсанкирамаслик, ғайрат-
ни бўшаштирмаслик, мақсад сари инти-
лиши учун саботли бўлиши, тўртинчи-
дан, қўйилган мақсад сари фурсатни бой 

бермасдан ҳаракат қилиши учун дадил 
бўлиши лозим, деб ўйлаймиз. 

Иккинчидан, маърифатли жамият 
кишиси том маънода ватанпарвар бў-
лиши керак. Ватан ҳисси — муқаддас 
туйғу. Ватанни фақат сўзда севиб бўл-
майди. Ҳақиқий ватанпарварлик инсон-
нинг амалий фаолиятида кўринади. Қо-
лаверса, ватанни “мен ватанпарварман”, 
“мен ватанни севаман”, демасдан ҳам 
севса бўлади. Бунинг учун инсон ватан-
га нисбатан муҳаббатли ва садоқат-
ли бўлиши лозим. Ватанни севиш — 
 масъулият. 

Дарҳақиқат, Ватанни севиш учун унинг 
тарихини, ёруғ ва қоронғу кунларини би-
лиш, энг муҳими, ундан тўғри хулосалар 
чиқариш зарур. Дунёда бирорта давлат 
йўқки, унинг тарихи фақат зафарлардан 
иборат бўлсин. Бироқ бундай ҳол ватан-
ни севмаслик ҳуқуқини бермайди. Ма-
салан, юртимизда темурийлар ҳукмрон-
лигидан сўнг — хонликлар даврида юз 
берган сиёсий парокандалик, ижтимоий 
қолоқлик, бойлик дардида узоқ давом 
этган ўзаро урушлар буюк Туркистон та-
рихидаги қора доғлар ҳисобланади. Ал-
батта, бундай зиддиятли ҳолатлар бизни 
ўтган тарихдан тўғри, холисона хулоса-
лар чиқаришга ундамай қолмайди.

Янги маънавий макон бағрида шакл-
ланадиган маърифатли жамият киши-
сининг муҳим сифати ҳисобланган ва-
танпарварлик туйғуси ўз-ўзидан пайдо 
бўлмайди. Бугунги кунда бутун дунёда 
тобора кучайиб бораётган ватансизлик 
ғояси ёки дунё фуқароси, деб ном бе-
рилган сохта қарашлар айрим иродаси 
суст ёшларимизни ўзига жалб этаётгани 
ҳам бу борада ҳали кўп ишларни амалга 
ошириш лозимлигидан дарак беради.

ватанни том маънода севиш учун 
инсон ўзини онгли равишда англа-
ши талаб этилади. Бундай инсон хо-
рижнинг сохта жозибасига учмайди, 
маҳаллийчиликдан нафратланади, ўз 
юртидаги вақтинчалик қийинчилик-
лар олдида эсанкирамайди, ватанни 
чет элнинг зеб-зийнатларига алмаш-
майди, тирикчилик дардида ўзини ўз-
галар олдида хор қилмайди.

Ҳақиқий ватанпарвар юртидаги му-
айян муаммоларни ҳал этишга ўзи ҳам 
масъул эканини онгли англайди, бу 
йўлда ўзини сафарбар этади, ташаббус 
кўрсатади. том маънодаги ватанпар-
вар бировларга эргашувчи эмас, ўз 
билим савияси, салоҳияти, малакаси, 
юртига, элига меҳр-муҳаббати ила эр-
гаштирувчилик сифатларига эга ин-
сонга айланади. Шу нуқтаи назардан, 
янги маънавий макон бағрида шакллана-
диган маърифатли жамият аъзоси кучли 
ватанпарвар шахсдир.

учинчидан, маърифатли жамиятда 
яшайдиган инсоннинг яна бир муҳим 
сифати унинг сиёсий маданияти билан 
боғлиқ. Сиёсий маданият жамиятнинг 
умумий маданияти асосида шаклланади. 
сиёсий маданият жамият аъзолари-
нинг давлат билан муносабатларини 
тартибга солувчи, одамларда мамла-
катда юз бераётган ижтимоий-сиёсий, 
иқтисодий жараёнларни таҳлил қила 
олиш кўникмасини шакллантирадиган,  

ҳис-туйғуларга эмас, юксак интел-
лектга асосланган ҳолда хулосалар 
чиқаришга ундайдиган феномен ҳоди-
садир.

Биз бугун Янги Ўзбекистонни барпо 
этар эканмиз, бундай давлатнинг асл 
мазмун-моҳиятини, қуришимиз лозим 
бўлган жамиятнинг ижтимоий, иқтисо-
дий, сиёсий, маънавий, мафкуравий қиё-
фасини тасаввур эта олишимиз лозим. 
Ахир янги жамиятни тасаввур этмасдан 
барпо этиш мумкинми? Йўқ, албатта.  
Масалан, бугун мамлакат раҳбари 
 “Давлат — инсон учун” тамойилини де-
мократик ислоҳотлар мезони, деб атади.

Шунингдек, энди давлат бошқаруви-
да цивилизациявий йўналишларга кенг 
урғу беряпмиз, эркин ва очиқ фуқаролик 
жамиятини қуришни бошладик, кучли 
давлатдан кучли фуқаролик жамиятига 

ўтишни бош мақсадларимиздан бири 
сифатида танладик, халқаро миқёсда 
очиқ ва прагматик ташқи сиёсатга усту-
вор аҳамият бера бошладик, жамият-
нинг янги қиёфасини шакллантиряпмиз, 
одамлар билан очиқ мулоқот қилиш кў-
никмасини юзага чиқармоқдамиз. Ахир, 
ўйлаб кўрайлик, бир жумлага сиққан 
юқоридаги масалалар неча йиллар да-
вомида одамларимизнинг орзу-истаги, 
эришолмай келган ниятлари эмасмиди?

Бугун Ўзбекистон халқи ана шундай 
эркинликлару имкониятларга эга бўлди. 
Ана шу янгиликларнинг мазмун-моҳияти-
ни англаш, ўзлаштириш, улардан тўғри 
хулоса чиқариш аслида инсон сиёсий 
маданиятининг савиясига боғлиқ. Яна 
қайд этиш муҳимки, жамият тараққиёти, 
ижтимоий-маънавий муҳит барқарорли-
ги сиёсий маданият билан шахс умумий 
маънавиятининг уйғунлигига ҳам боғлиқ. 
Бундай вобасталик, шубҳасиз, маъри-
фатли жамият кишисининг энг муҳим 
белгиси сифатида умуммиллий тарақ-
қиётимизга хизмат қилади.

тўртинчидан, маърифатли  жамият 
кишисининг қиёфасидаги ўта муҳим 
сифатлардан яна бири унинг соғлом 
 эътиқоди билан боғлиқ. Эътиқод 
кўпинча иймон, муайян мақсад, қадри-
ятга ишонч ва шу асосда шаклланган 

 тафаккур тарзига нисбатан қўлланила-
диган тушунчадир. Маърифатли жамият 
кишиси, энг аввало, соғлом эътиқодли 
инсондир. Эътиқод, асосан, инсон томо-
нидан ўзлаштирилган билимлар туфай-
ли юзага келади.

“Ватан туйғуси” китобида эътиқод ўз 
фикр ва қарашларига маҳкам, собитқа-
дамлик билан ва ўзгаларни ҳам ўзидек 
ҳисоблаб, уларнинг лафзига самимият 
билан ишониш маъносида ифодалана-
ди. Дарҳақиқат, эътиқодли одам ёлғон 
сўзламайди. Ёлғон сўзламаган одам 
ўзгаларни ҳам ростгўй деб билади. 
Лафзида турмайдиган кимсани бебурд 
ҳисоблаб, ундайлардан ҳазар қилади. 
Эътиқод журъатни, мардликни, фи-
дойиликни тақозо қилади. Буларсиз у 
қуруқ ғоя бўлиб қолаверади.

Юқорида таъкидлаганимиздек, 
 эътиқод билим натижасида шаклланади. 
Бироқ, назаримизда, олинган билим ин-
соннинг амалий фаолиятида акс этма-
са, жамият ва инсонга фойда бермаса, 
уни соғлом эътиқод дейиш қийин. Шу 
маънода, янги маънавий макон бағрида 
шаклланадиган маърифатли жамият-
да яшовчи инсонларда соғлом эътиқод 
пайдо бўлмас экан, кўзланган мақсадга 
етиш қийин бўлади.

Биз юқорида янги маънавий ма-
кон, маърифатли жамият барпо этиш, 
бундай жамиятда яшовчиларнинг 
ижтимоий- маънавий қиёфаси бўйича 
айрим субъектив фикрларимизни баён 
этдик. Янги маънавий макон тушунча-
си ҳам, маърифатли жамият тушунчаси 
ҳам ҳаётимизга энди кириб келмоқда. 
Бундай макон ва жамиятнинг кела-
жакда шакллантириладиган қиёфаси 
тўғрисида ҳар кимда турлича фикр, 
нуқтаи назарлар бўлиши табиий. Биз 
олимлар, мутахассислардан ушбу ма-
салалар бўйича ўз мулоҳазаларини 
баён қилишини сўраймиз. Зеро, бу каби 
ўта муҳим, ҳам илмий-назарий, ҳам 
амалий аҳамиятга эга муаммоларни 
ҳал этиш илмий жамоатчилик олдида 
турган йирик вазифалардан биридир.

Юқорида билдирилган барча фикр- 
мулоҳазаларимизнинг қаймоғи, квинт-
эссенси барибир маънавият ва маъри-
фат масалаларига бориб тақалаверади. 
Жамиятни ва инсониятни турли бало- 
қазолардан сақлашнинг яккаю ягона  
йўли — маънавият. Шу маънода, давла-
тимиз раҳбари янги маънавий маконни 

ва маърифатли жамиятни барпо этиш 
масаласини олдимизга йирик мақсад 
сифатида қўйганини эътироф этишимиз 
лозим.

Таниқли ижодкор Чингиз Айтматов 
бундай деб ёзади: “Олимларнинг тахмин 
қилишича, Ер сайёрасида биздан олдин 
ҳам тўрт марта такроран ҳаёт кечган 
экан. Агар ўша тахминларга ишонадиган 
бўлсак, Ер юзидаги ҳаёт дастлаб мисли 
кўрилмаган зилзила оқибатида йўқ бўлиб 
кетади. Сўнг қонли уруш натижасида ҳаёт 
тугайди. Сўнг ра даҳшатли кучга эга бўл-
ган қурол туфайли ҳаёт тамом бўлади. 
 Ниҳоят, дунёни сув босгач, ҳаёт тўхтайди. 
Жамики кулфатларнинг асл сабаб чиси — 
инсон маънавияти қашшоқлашади, очкўз-
лик, худосизлик охир-оқибат тирикликни 
адойи тамом қилади. Биз Ердаги бешин-
чи ҳаёт қучоғида яшаяпмиз”. 

Алломанинг бу сўзлари гўёки инсо-
ниятга қилинган огоҳлантиришдай янг-
райди. Ҳа, ҳақиқатан ҳам бугун дунё 
тақдири маънавий омилларга боғлиқ. 
Маънавиятни сақлаш инсонни сақлаш, 
инсониятни сақлаш Ер юзида барқарор-
ликни таъминлашнинг ҳал қилувчи оми-
лига айланди. Ана шундай вазиятда янги 
маънавий маконни барпо этиш, маъри-
фатли жамиятни қуриш барчамизнинг 
виждон ишимизга айланиши керак.

(иккинчи мақола)

абдухалил маВрулоВ,
тарих фанлари доктори, 
профессор

МАЪРИФАТЛИ ЖАМИЯТ

Бошланиши 1-бетда

ислоҳоТлар — амалда

Ушбу сармоя эвазига Нодир метал-
лар ва қаттиқ қотишмалар ишлаб чиқа-
риш бўйича илмий-ишлаб чиқариш 
бирлашмасининг Ўзбек-Корейс илмий 
техник маркази қошида саноат тажри-
ба цехи ташкил этилади. Цех замо-
навий лаборатория жиҳозлари ҳамда 
технологик ускуналар билан таъмин-
ланиб, у ерда илмий ишланмаларни 
тижоратлаштириш дастурига асослан-
ган ҳолда ишлаб чиқаришни модерни-
зация қилиш, янги технология ларни 
жалб этиш бўйича тадқиқотлар олиб 
борилади. 

2023-2027 йилларда амалга ошири-
лиши кўзда тутилган лойиҳа доирасида 
қўшма илмий тадқиқот дастури амал-
га оширилади. Ўзбекистонда кореялик 
экспертлар иш олиб боради, комбинат 
муҳандислари эса Жанубий Кореяда 
амалиёт ўтайди. 

Мамлакатимиз тоғ-кон саноатига 
дахлдор бу каби лойиҳалар катта ёки ки-
чик бўлишидан қатъи назар жуда муҳим. 
Чунки тармоқдаги ҳар қандай янгилик 
ишлаб чиқаришга катта таъсир кўрсата-
ди.

Қайд этиш керакки, Олмалиқ кон-ме-
таллургия комбинатида эришилаётган 
натижалар, умуман, мамлакатимиз тоғ-
кон саноати ривожида Нодир металлар 
ва қаттиқ қотишмалар ишлаб чиқариш 
бўйича илмий-ишлаб чиқариш бирлаш-
масининг алоҳида ўрни бор. Бинобарин, 
бирлашмадаги илмий изланишлар ушбу 
соҳа ривожида катта аҳамият касб эта-
ди.  

Энг муҳим бўлинманинг 
аҳамиятли ишланмалари

Нодир металлар ва қаттиқ қотиш-
малар ишлаб чиқариш бўйича илмий- 
ишлаб чиқариш бирлашмаси комбинат 
таркибидаги энг муҳим бўлинмалардан 
бири ҳисобланади. Бирлашмада молиб-
ден ва вольфрам метали, ушбу метал-
лар тузлари, молибден ҳамда вольфрам 
штабиклари, брикетлари, вольфрам кар-
биди, оловбардош керамик ҳамда қаттиқ 
қотишмалардан тайёрланган маҳсулот-
лар ишлаб чиқарилади. Маҳсулотлар, 
асосан, экспортга йўналтирилади. Ма-
салан, бирлашма томонидан ўтган йили 
33,3 миллион долларлик маҳсулот экс-
порт қилинган бўлса, ички бозорга 29,18 
миллиард сўмлик маҳсулот етказиб бе-
рилган. Комбинат таркибий бўлинмала-
рига эса 1,09 миллиард сўмлик маҳсулот 
юборилган. Бирлашмада ҳозирги кунда  
1 минг 127 нафар ишчи-ходим меҳнат 
қилмоқда.

— Бундан ташқари, 2019 йилда Ўз-
бек-Корейс илмий техник маркази фао-
лияти йўлга қўйилгани ҳам яхши натижа 
бермоқда, — дейди Нодир металлар 
ва қаттиқ қотишмалар ишлаб чиқариш 

 бўйича илмий-ишлаб чиқариш бирлаш-
маси директори Илҳом Асадов. — Чунки 
марказ мутахассислари томонидан са-
марали илмий изланишлар олиб борил-
моқда. Жумладан, комбинат олимлари 
ҳамда бирлашма, марказ мутахассис-
лари ҳамкорлигидаги илмий тадқиқот 
ишлари натижасида 2021 йилда рений, 
2022 йили эса молибден металини соф 
ҳолатда ажратиб олишга эришилди.

Шунингдек, 2022 йилда юқори дара-
жада мустаҳкамлик ва эгилувчанликка 
эга никель асосли янги суперқотишма 
олинди. Мазкур қотишмадан автомобил-
созлик саноатида, ички ёнув двигателла-
ри, юқори иссиқликда ишловчи қурилма-
лар, нефть-газ, аэрокосмик соҳаларда 
фойдаланиш мумкин. 

Яна бир янги маҳсулот — аммоний ок-
тамолибдат эса тутунни камайтириш ва 
оловни сўндириш хусусиятига эга. Ушбу 
модда барча пластик маҳсулот (поливи-
нилхлорид)ларга қўшилганда уларнинг 
ёнувчанлигига барҳам беради. 

Вазирлар Маҳкамасининг 2022 йил 
26 апрелдаги фармойиши ва 2022 йил 
25 августдаги тегишли қарори асоси-
да Самарқанд вилоятидаги “Ингичка” 
вольфрам конининг техноген чиқинди-
ларини қайта ишлаш учун комбинатга 
ер қаъри участкаларидан фойдаланиш 
ҳуқуқини берувчи рухсатнома тақдим 
этилган эди.

“Ингичка” вольфрам конининг техно-
ген чиқиндиларини қайта ишлаш, воль-
фрам концентратини ажратиб олиш 
ҳисобига янги турдаги юқори қўшилган 
қийматли экспортбоп маҳсулотларни 
ишлаб чиқариш бўйича бир қатор ишлар 
амалга оширилди. Мисол учун, комби-
нат мутахассислари томонидан мазкур 
объектда республикада илк маротаба 
вольфрам таркибли техноген чиқинди-
ларни қайта ишлаш технологияси  саноат 
миқёсида йўлга қўйилди. Натижада ўт-
ган йилнинг август ойида ушбу конда 
илк маҳсулот — вольфрам концентрати 
олинишига эришилди ҳамда маҳсулотга 
халқаро сертификат берилди.

Вольфрам концентрати комбинатнинг 
Нодир металлар ва қаттиқ қотишмалар 
ишлаб чиқариш бирлашмасига етказиб 
берилади ва маҳаллий хомашёлар асо-
сида маҳсулот олиш имконияти яратила-
ди.

Бирлашманинг ривожланиш дас-
турига мувофиқ, “Ингичка” кони қол-
диқларидан йилига 150 тонна қувват-
га эга вольфрам концентратини 35 
фоиз ли вольфрам оксиди (WО3) билан 
бойитиш режалаштирилган. Кон қол-
диқларидан тўлиқ фойдаланиш бош-
ланганда йилига 100 тонна вольфрам 
метали ишлаб чиқариш имконияти ву-
жудга келади. Бу 5,7 миллирад сўмлик 
маҳсулот, дегани. Лекин бу ҳам чегара 
эмас. Келгуси йилда “Ингичка”дан 13,7 
миллиард сўмлик 285 тонна (ўртача 28 
фоизли WO3) вольфрам концентрати 
олиш мумкин бўлади.

Шу билан бирга, жорий йилда қў-
шимча экспортбоп умумий қиймати 1,8 
миллион долларлик 27 тонна вольфрам 
штабиклари ва маҳаллийлаштириш дас-
тури доирасида вольфрам таркибли 27,9 
миллиард сўмлик 36 тонна қаттиқ қотиш-
малар, асбоблар (кескич, парма) ишлаб 
чиқариш мўлжалланмоқда.

Маълумот ўрнида айтиш ўринлики, 
“Ингичка” вольфрам кони Самарқанд 
вилояти Каттақўрғон тумани ҳудудидаги 
Зирабулоқ тоғларининг жанубий-шарқий 
этакларида жойлашган. Ҳудудда ўртача 
0,082 фоизлик 19 минг 771 минг тонна 
ҳажмдаги вольфрам таркибли чиқинди-
лар мавжуд. 

— “Ингичка” конидан ойига ўртача 
9-10 тоннагача вольфрам концентра-
тини олиш мумкин, — дейди “Олмалиқ 
кон-металлургия комбинати” АЖ инвес-
тициялар департаменти бошлиғи вази-
фасини бажарувчи Обид Жонсаидов. — 
Ўтган йилнинг декабрь ойида “Ингичка” 
бойитиш фабрикаси фойдаланишга топ-
ширилди. Фабрика таркибига қабул қи-
лувчи бункер, вибротаъминловчи, лента 
конвейер, айланма сепаратор, тебранма 
столлар, флотация машиналари ва 82 
ўринга мўлжалланган ижтимоий соҳа 
объектлари киради. Чиқиндиларни қай-
та ишлаш орқали фабрикада вольфрам 
концентратини ажратиб олиш ҳисобига 
янги турдаги юқори қўшилган қийматли 
экспортбоп маҳсулотлар ишлаб чиқари-
лади. Бу комбинатга йилига 2 миллион 
доллар атрофида фойда келтиради. 

Ушбу объект, шунингдек, ҳудудни ри-
вожлантириш ва янги иш ўринлари яра-
тишда, аҳоли даромади ва турмуш дара-
жаси яхшиланишига хизмат қилади. 

2022-2026 йилларда бирлашмани 
ривожлантириш дастурига кўра, умумий 
қиймати 161,05 миллион долларлик 34 
лойиҳа амалга оширилиши белгиланган.

Дастурга биноан, 2022 йил мобайни-
да молибден ишлаб чиқаришни ошириш, 
нодир металлардан тайёр маҳсулотлар 
ишлаб чиқариш, емирилишга бардошли 
қопламалар қўллаш технологияларини 
жорий этиш, карбид чиқиндиларидан 
кобальт оксиди олиш, рух ишлаб чиқари-
шининг қайта ишланувчи эритмаларидан 
индий ажратиб олиш технологияларини 
ишлаб чиқиш ва жорий этиш каби лойи-
ҳалар рўёбга чиқарилди. Натижада 135 
нафар кишининг бандлиги таъминланиб, 
20 дан ортиқ янги маҳсулот турлари ўз-
лаштирилди.

Умуман олганда, “Олмалиқ кон-ме-
таллургия комбинати” АЖ жамоаси 
учун якунланган йил муваффақиятли 
кечди. Жамоа йил давомида 943,8 мил-
лион долларлик ёки белгиланган режага 
нисбатан 10,3 фоиз кўп маҳсулот экспорт 
қилди. Шундан 639,6 миллион долларлик 
мис маҳсулотлари, 193,1 миллион дол-
лар миқдорида рух метали, 33 миллион 

долларлик нодир металл, 37,6 миллион 
доллар қийматидаги қўрғошин таркибли 
хомашё, 40,5 миллион долларлик бошқа 
турдаги маҳсулотлар хорижлик буюртма-
чиларга етказиб берилди. 

Якунланган йилда 771 миллион дол-
ларлик инвестиция жалб этилган бўлса, 
маҳаллийлаштириш дастури доираси-
да 276,3 миллиард сўмлик маҳсулотлар 
ишлаб чиқарилди. 

Бунда бир нечта инвестиция лойиҳа-
лари ишга туширилгани ҳам қўл келди, 

албатта. Масалан, Мис эритиш заводида 
2 минг тонна техноген чиқиндини қайта 
ишлаш йўлга қўйилди. Ангрен кон бош-
қармасида қолдиқларни сақлаш янги 
объекти, “Ёшлик-1” конида 7,4 километр-
лик янги темир йўл тизими қурилиб, фой-
даланишга топширилди.

қўшимча имконият — 
қўшимча даромад манбаи

Шу ўринда комбинатнинг “Ёшлик-1” 
конига ҳам батафсилроқ тўхталиб ўтсак 
мақсадга мувофиқ бўлади. Мазкур лойи-
ҳа нафақат комбинат, балки республи-
камиз тоғ-кон саноати, иқтисодиётимиз 
учун ҳам ниҳоятда аҳамиятли. 

“Ёшлик-1” кони Қурама тоғ тизмалари 
этаклари томонидаги тепаликлар ораси-
да жойлашган. Айни пайтда бу ерда иш 
қизғин. Ҳозиргача бажарилган 136,1 мил-
лион куб метрдан ортиқ тоғ-кон ишлари 
415 миллион долларга харид қилинган 
593 техника, шунингдек, 32,1 километр 
темир йўл орқали пешма-пеш ташил-
моқда. 

“Олмалиқ кон-металлургия комбина-
тида “Ёшлик-1” конини ўзлаштириш” ин-
вестиция лойиҳаси Президентимизнинг 
2017 йил 1 мартдаги қарорига мувофиқ 
амалга оширилмоқда. Унинг 2021-2025 
йилларга мўлжалланган биринчи босқи-

чида 290 минг тонна мис катоди, 38 тон-
на олтин ва 203 тонна кумуш, 2024-2028 
йиллар мобайнидаги иккинчи босқичида 
400 минг тонна мис катоди, 50 тонна 
олтин ва 270 тонна кумуш металлари 
ишлаб чиқаришга эришилади.

Комбинатнинг яна бир мис кони — 
“Қалмоққир” “Ёшлик-1” конидан унчалик 
узоқ эмас, 800-1000 метр масофада жой-
лашган. Агар, бу икки кон бирлаштирил-
са, Ўзбекистон дунёдаги энг катта очиқ 
конга эга мамлакатга айланади. Икки 
конни бирлаштириш таклифи Президен-
тимиз Шавкат Мирзиёев томонидан ил-
гари сурилган бўлиб, ушбу лойиҳа 2028 
йилгача амалга оширилиши режалашти-
рилган. Табиийки, бу Ўзбекистон тоғ-кон 
саноатининг катта ютуғи бўлади. 

Статистик маълумотларга кўра, “Қал-
моққир” ва “Ёшлик-1” дунёда олтин миқ-
дори бўйича 1-ўрин, руда таркибидаги 
олтин бўйича 2-ўрин, руда ҳажми бўйича 
3-ўрин, маъдандаги мис миқдори бўйича 
6-ўринни эгаллайди. 

— Бир лойиҳа иккинчисига йўл очади. 
“Ёшлик-1” конини ўзлаштириш доира-
сида йилига 60 миллион тонна рудани 
қайта ишлаш қувватига эга бўлган 3-Мис 
бойитиш фабрикаси қурилиши ҳам бугун 
жадал тус олган, — дея фикрини давом 
эттиради Обид Жонсаидов. — Бугунга-
ча ушбу фабрика барпо этилиши учун 
869,2 миллион доллар маблағ йўналти-
рилди. Шундан 396,8 миллион доллари 
Тикланиш ва тараққиёт жамғармаси ҳи-
собидан бўлса, 396,4 миллион доллари 

хорижий банклар, 76 миллион доллари 
комбинатнинг ўз маблағидир.

Жорий йилда ишга тушириладиган 
янги фабрика таркибига катта ва май-
даланган руда омборлари, ўрта ва кичик 
майдалаш корпуслари, янчиш бўлими 
билан бош корпус биноси, флотация 
ва сувсизлантириш бўлимлари, гидро-
металлургия цехи, тайёр маҳсулотни 
сақлаш ҳамда жўнатиш бўлими, таъмир-
лаш-механик устахоналари, чиқинди хў-
жалиги ва бошқа бўлинмалар киради.

Тайёр концентрат конвейер тасма-
лари ёрдамида мис эритиш заводига 
юборилади, фабрика чиқиндилари эса 
қувурлар орқали чиқинди сақлаш омбо-
рига жўнатилади. Яъни экология учун 
бутунлай зарарсиз.

Янги мис бойитиш фабрикасининг 
барча технологик жараёнлари тўлиқ 
замонавий ускуналар ёрдамида авто-
матлаштирилади. Бу инсон омилининг 
технологик жараёнларга таъсирини ка-
майтириб, маҳсулот сифатини яхши-
лайди, меҳнат унумдорлигини оширади, 
шунингдек, фавқулодда ишдан чиқиш ва-
зиятларини камайтиради. Мазкур объект 
ишга туширилиши натижасида 6 мингта 
янги иш ўрни яратилади. Яна бир эъти-
борли томони, фабрика қўшимча имко-
ниятни юзага келтиради. Яъни ҳудудда 
ўзига хос мис саноати кластери пайдо 
бўлади. Кластерда қайта ишланадиган 

мис ҳажми йилига 22 минг тоннани таш-
кил этади. 

Мутахассисларнинг фикрича, электро-
техника ва қайта тикланувчи энергия 
манбаларининг жадал тараққиёти ҳи-
собига 2030 йилга бориб, дунёда мисга 
бўлган талаб 40 фоизга ошади. Демак, 
қайси мамлакатда мисни топиш, қазиш 
ва ишлаб чиқариш қўллаб-қувватланиб, 
йирик лойиҳалар амалга оширилса, бу-
нинг учун инвесторларга қулай муҳит 
яратилса, унинг иқтисодиёти ривожла-
ниб, жаҳон миқёсидаги нуфузи ҳам оша-
ди. Бу борада Президентимиз қўллаёт-
ган сиёсат, илгари сураётган ташаб бус ва 
ғоялар Ўзбекистонни барча соҳа ҳамда 
тармоқлар қаторида тоғ-кон  саноати, 
табиий бойликларни қазиб олиш ва 
қайта ишлаш орқали қўшимча қийматга 
эга маҳсулотлар ишлаб чиқаришда ҳам 
етакчи давлат сифатида танитишга қара-
тилгани билан диққатга сазовор.

Хусусан, яқин икки-уч йилда барпо 
этиладиган янги металлургия мажмуа-
сининг металлургия бўлими дунёдаги 
49 фоиз мисни ишлаб чиқарувчи ва 98,3 
фоиз мисни ажратиб олиш даражасини 
таъминлайдиган “Double Flash” техноло-
гияси билан жиҳозланади.  

5-сон сульфат кислотаси цехига эса 
энг юқори экологик талабларга жавоб 
берувчи ҳамда технологик газлардан 
99,7 фоизи олтингугурт ажратиб олиш 
имкониятига эга “Lurec” технологияси 
ўрнатилади. Сульфат кислотаси омбори 
қурилиши якунланган. 

Мисни электролизлаш цехида “асос” 
ясашни ва алмаштиришни талаб қил-
майдиган (ҳозир “асос” титан ёрдамида 
тайёрланади ҳамда доимий равишда 
алмаштирилади) технология қўлланила-
ди. Янги цех қурилиши учун тайёргарлик 
ишлари 60 фоизга бажарилган. 

2-сон мис бойитиш фабрикасида шла-
клардан мис ва бошқа қимматбаҳо ме-
талларни ажратиб олиш даражасини 80 
фоиздан ошириш чоралари кўрилмоқда. 
Ўзбекистон тоғ-кон саноатидаги, хусусан, 
“Олмалиқ кон-металлургия комбинати” 
АЖдаги бу каби лойиҳалар давлатимиз 
раҳбарининг ҳам доимий эътиборида. 
Бинобарин, Президентимизнинг Олий 
Мажлис ва Ўзбекистон халқига йўллаган 
Мурожаатномасида бунга алоҳида эъти-
бор қаратилди.

“...Мисол учун, “Ёшлик” мис конини 
ўзлаштиришнинг биринчи босқичи яку-
нига етказилиб, 60 миллион тонна руда-
ни қайта ишлаш қувватига эга 3-мисни 
бойи тиш фабрикаси ишга тушади. Бу 
орқали Олмалиқ комбинатининг рудани 
қайта ишлаш қуввати ҳозирги 40 мил-
лиондан 100 миллион тоннага етади.

Шу билан бирга, Олмалиқда мисни 
бойитиш фабрикаси ва Мис эритиш за-
води лойиҳалари бошланади.

...Металлургия соҳасида амалга оши-
рилаётган катта дастурларимиз беш 
йилдан кейин мисни — 3 баробар, ол-
тинни эса йилига 150 тоннагача ошириш 
имконини беради”,  деб таъкидлади дав-
латимиз раҳбари.

Умуман, Мурожаатноманинг олтинчи 
йўналишида иқтисодиётга маҳаллий ва 
хорижий инвестицияларни кўпайтиришга 
алоҳида эътибор қаратилиб, сўнгги олти 
йилда инвестициялар ҳажмини ялпи 
ички маҳсулотнинг 30 фоизидан оши-
ришга эришилгани, 2023 йилда қарийб 
30 миллиард доллар сармоя жалб қи-
линиши эвазига умумий қиймати 8 мил-
лиард долларлик 300 дан зиёд лойиҳа 
ишга туширилиши ҳамда яна янги 40 йи-
рик лойиҳага старт берилиши қайд этил-
ди. Булардан кўринадики, мамлакатимиз 
саноати, хусусан, тоғ-кон, металлургия 
сингари етакчи тармоқларида ҳам олам-
шумул янгиланиш жараёни, ўзгаришлар 
давом этаверади. 

дилшод улуғмуродоВ,
“Янги Ўзбекистон” мухбири

Олмалиқда иқтисодиётимиз ривожига таянч 
асослар яратилмоқда 

Мазкур QR-коднИ сканер қИлИш орқалИ вИдеолавҳага ўтИнг.

САНОАТ ИНҚИЛОБИГА
МУҲИМ ТИРГАКЛАР вольфрам концентрати 

комбинатнинг нодир металлар 
ва қаттиқ қотишмалар ишлаб 
чиқариш бирлашмасига етказиб 
берилади ва маҳаллий хомашёлар 
асосида маҳсулот олиш имконияти 
яратилади.

Бошланиши 1-бетда

илм-фан

ибраТ

Президентимизнинг навбатдаги 
 Мурожаатномасида 2022 йилда қи-
линган асосий ишлар якуни ва мам-
лакатимизни 2023 йилда ижти моий-
иқтисодий ривожлантиришнинг энг 
муҳим йўналишларига бағишланган 
долзарб масала ва вазифалар билан 
бирга халқимиз, хусусан, ёшлари-
мизнинг маънавияти, интеллектуал 
салоҳиятини ошириш, иқтидорини 
рўёбга чиқариш хусусида ҳам салмоқ-
ли гаплар айтилди. Иқтисодиёт тар-
моқлари ва ижтимоий соҳани жадал 
ривожлантириш, илмий-интеллектуал 
ҳамда молиявий ресурсларни тўлиқ 
сафарбар этган ҳолда илмий-инновa-
цион салоҳиятдан кенг фойдаланиш 

 зарурлиги таъкидланди. Истиқболда 
илм-фанни мунтазам ислоҳ қилиб бо-
ришнинг асосий йўналишлари белги-
ланди. Замонавий билимга эга ва мус-
тақил фикрлайдиган юқори малакали 
кадрлар тайёрлаш, илмий инфрату-
зилмани модернизaция қилиш ишла-
рини сифат жиҳатидан янги босқичга 
кўтариш юксак миллий аҳамиятга мо-
лик масалалардан экани қайд этилди.

Мурожаатномагача бўлган давр-
да қилинган ишлар салмоғи ҳам паст 
эмас. Масалан, олий таълим соҳаси-
да сезиларли ўзгаришлар рўй берди. 
Таълим муассасаларининг қиёфаси 
ўзгариб, моддий-техник базаси яхши-
ланди. Илмий ишланмаларни молия-
лаштириш ва ижтимоий қўллаб-қув-
ватлаш кучайтирилди. Айниқса, 
профессор-ўқитувчиларнинг дарома-
ди ортаётгани илм билан шуғулланув-
чилар қатламининг яшаришига хизмат 
қиляпти. Инновация йўналишидаги 
алоҳида давлат тузилмалари ташкил 
этилиб, олий ўқув юртларида ҳам янги 
бўлинмалар очилди. Ўқув жараёни-
ни бозор талабларига мослаштириб, 
ишлаб чиқариш билан узвийлигини 
таъминлаш, талабаларнинг ўз устида 
ишлаши, олий таълим муассасала-
рининг илмий салоҳиятини ошириш, 
илм-фан ва инновацияни ривожланти-
риш учун 41 та таълим муассасасига 
академик ва молиявий мустақил қарор 
қабул қилиш ваколати берилди. Бу 
Президентимизнинг Олий Мажлисга 
Мурожаатномасида таъкидланган.

Ҳозир ҳуқуқ, ҳуқуқий таълим ва барқа-
рор ижтимоий тараққиёт ўзаро боғлиқ 
тушунчаларга айланиб улгурди. Давлат 
ва жамият олдида турган кўплаб маса-
лаларни ечишда ушбу соҳа эгаларининг 
масъулияти, ҳалоллиги ва билими ҳал 
қилувчи аҳамият касб этади. Замонавий 
профессионал юристларни тайёрлаш 
юридик фан алифбосини ўргатиш ёки 
содда қилиб айтганда, юридик таълим-
дан бошланади. Ҳар бир жамиятда мав-
жуд ҳуқуқий манзара, энг аввало, юридик 
мактабда олинган юридик таълимнинг 
сифати ва стандартини акс эттиради. 

Демократик жамиятда юридик таъ-
лимнинг аҳамиятини ортиқча таъ-
рифлашга зарурат йўқ. Ўқитишнинг бу 
тури пировард натижада нафақат про-
фессионал ҳуқуқшуносларни, балки ин-
соний қадриятлар ва ҳуқуқларга риоя қи-
линадиган, қонунга итоаткор фуқаролик 
жамиятини ҳам яратади. 

Шу маънода, мамлакатимизда юри-
дик таълимни такомиллаштиришга 
қаратилган саъй-ҳаракатлар тўғри 
ўзанда давом этаётганини таъкидлаш 
жоиз. Президентимизнинг 2020 йил  
29 апрелдаги “Ўзбекистон Республика-
сида юридик таълим ва фанни тубдан 
такомиллаштириш бўйича қўшимча 
чора-тадбирлар тўғрисида”ги фармони 
сўзимиз тасдиғидир. Ушбу ҳужжат би-
лан юридик таълим ва фанни янада ри-
вожлантиришнинг асосий йўналишлари  

— Мен узоқ йиллар турли ташкилот-
ларда адвокат бўлиб ишладим, — дейди 
суҳбатдошимиз. — Босиб ўтган умрим 
давомида инсон билим олиши, дунёвий 
ва диний билимларга эга бўлиши ке-
раклигини англаб етдим. Президенти-
миз айтганидек, “Агар фарзандимизга 

Маърифатпарвар бобомиз  Абдулла 
Авлоний айтганидек, “Фикр тарбияси 
энг керакли, кўп замонлардан бери 
тақдир қилинуб келган, муаллимлар-
нинг диққатларига суялган, виждон-
ларига юкланган муқаддас бир вази-
фадур. Фикр инсоннинг шарофатлик, 
ғайратли бўлишига сабаб бўладур. 
Бу тарбия муаллимларнинг ёрдамига 
сўнг даража муҳтождурки, фикрнинг 
қуввати, зийнати, кенглиги муаллим-
нинг тарбиясига боғлидур. Дарс ила 
тарбия орасида бир оз фарқ бор бўлса 
ҳам, иккиси бир-биридан ойилмайдур-
ган, бирининг вужуди бирига бойлан-
ган жон ила тан кабидур”.

Дарҳақиқат, ёшларни билимли, ма-
лакали, жаҳон тараққиётига мос мута-
хассислар этиб тайёрлаш мақсадида 
таълим тизими изчил ривожлантирил-
моқда. Қолаверса, улуғ аждодлари-
мизнинг илм-фан соҳасидаги буюк 
кашфиётлари ва инсоният тафаккури 
ривожига қўшган улкан ҳиссаси жаҳон 
миқёсида эътироф этилган. Ана шун-
дай қутлуғ анъаналарни давом эттириб, 
юртимизда уларга муносиб фарзанд-
ларни тарбиялаш муҳим вазифалар-
дан ҳисобланади. Бугунги кунда уни-
верситет ва институтларнинг ўқитиш 
фаолияти янада такомиллаштирилиб, 
халқимизнинг асрлар давомида шакл-
ланган илм сари интилиш фазилати 
яна бир бор намоён бўлмоқда. Ёшла-
римиз соғлом ҳамда гўзал турмуш ке-
чириш, эгаллаган касби бўйича доимий 
иш ўрнига эга бўлиш, масъулиятни ўз 
зиммасига олиш, инсоний қадр-қимма-
тини камситишга йўл қўймаслик, қисқа-
ча айтганда, комилликка эришиш учун 

ҳаракат қиляпти. Муҳими, бу жараён-
да таълим олиш муваффақиятга эри-
шишнинг энг асосий шарти сифатида 
кўрилмоқда. Шундай бўлса-да, ўқитиш 
сифатини яхшилаш, ўқув ишларини 
бозор эҳтиёжлари ҳамда халқаро стан-
дартлар талабларидан келиб чиқиб 
ташкил этиш масаласида сезиларли 
ўзгаришлар кўзга ташланмаяпти. Шу 
боис, давлатимиз раҳбари таълим си-
фатини ошириш — Янги  Ўзбекистон 
тараққиётининг яккаю ягона тўғри йўли 
экани борасида сўз юритар экан, сўнг-
ги йилларда олий таълим муассаса-
лари 2,5 баробар кўпайиб, 198 тага 
етгани, қамров даражаси 9 фоиздан 
38 фоизга ошганига алоҳида эътибор 
қаратди. “Биз бу рақамларни янада 
кўпайтиришни мақсад қилганмиз. Ле-
кин таълим сифати нима бўлади, деган 
савол ҳаммамизни ўйлантириши керак. 
Авваламбор, бунга ҳар бир олийгоҳ ўзи 
ҳаракат қилиши лозим, ўшанда натижа 
бўлади”, деди Президентимиз.

Олий таълимга ёндашувни ўзгарти-
риб, унинг сифати ҳамда даражасини 
кўтариш ҳақида ўйлайдиган вақт етди. 
Бунинг учун узоққа бориш шарт эмас. 
Мурожаатномада баён қилинган режа 
ва лойиҳалар мамлакатимиз тарақ-
қиётини, халқимиз фаровонлигини 
янада юксак босқичга кўтариш билан 
бирга таълим сифати ва самарадор-
лигига ҳам хизмат қилади. Бунинг учун 
биздан бир оз фидойилик, меҳнат ва 
мамлакат келажагига дахлдорлик 
 талаб қилинади, холос.

ТАРА££ИЁТНИНГ 
ЖОН ИЛА ТАНИ

Мамлакатимиз маърифий-интеллектуал юксалишнинг 
янги уфқлари томон интилмоқда. Бу саъй-ҳаракатлар 
замиридаги ватан ва миллат манфаати, саодатли келажак 
ғояси халқимизнинг “оққан дарё оқаверади”, деган пурҳикмат 
иборасига ҳамоҳангдир. Зотан, буюк аждодларимиз 
мавжлантирган маърифат дарёси ўзанларини қайта тиклаш 
йўлида қилинаётган хайрли ишлар самара бериши муқаррар.

бахтиёр абдуШукуроВ,
алишер навоий номидаги Тошкент давлат ўзбек тили ва 
адабиёти университети ўзбек филологияси факультети 
декани, филология фанлари доктори, профессор

АКАДЕМИК ¥АЛОЛЛИК
замонавий тамойиллар ва мақсадларга уйғун

белгилаб берилди. Шулардан бири за-
монавий талаблар, илғор халқаро юри-
дик тажриба ва меҳнат бозори эҳтиёж-
лари асосида юқори малакали, ижодий 
фикрлайдиган, ҳалол кадрлар тайёр-
лашдан иборат. 

Ушбу топшириқлар ижросини таъмин-
лаш мақсадида Тошкент давлат юридик 
университетида муайян амалий чоралар 
кўрилмоқда. Хусусан, 2022–2026 йил-
ларда Тошкент давлат юридик универ-
ситетини стратегик ривожлантириш дас-
турини амалга ошириш юзасидан “Йўл 
харита”сида белгиланган вазифалар 
асосида шаклланган миллий тажриба, 
шунингдек, ўқитиш тизими илғор ривож-
ланган хорижий давлатлар амалиёти 
чуқур таҳлил қилиниб, университетда 
академик ҳалоллик кенгаши тузилди. 

Дунё, хусусан, АҚШ, Европа давлат-
лари таълим тажрибасида академик 
ҳалоллик тушунчаси энг муҳим принцип-
лардан ҳисобланади. Ушбу тамойилнинг 
замонавий академик соҳадаги етакчи 
роли университетнинг учинчи (таълим ва 
илмий тадқиқотлардан сўнг) мақсади — 
давлат хизматини бажариш ва уни амал-
га оширишда юзага келган олий таълим-
ни оммалаштириш жараёнида намоён 
бўлади. 

Академик ҳалоллик тушунчаси 
1990-йиллардан бери “academic integrity” 
(академик ҳалоллик) ғоясини фаол муҳо-
кама қилиб келаётган АҚШлик олимлар 
томонидан муомалага киритилган. У 
ўқиш ва ёзма ишлар (тест, эссе, бити-
рув-малакавий иши ва диссертация)
ни бажариш, оралиқ ва якуний назорат, 
имтиҳон саволларига жавоб бериш, 
тадқиқот ўтказиш, билимни намоён 
этиш, педагоглар ва бошқа ходимлар 
ҳамда талабалар билан муносабатлар-
да ҳалолликни ифода этадиган қадрият 
ва тамойиллар мажмуидир. Тадқиқотни 
амалга ошириш жараёнида маълумот, 
илмий натижа, усул ва илмий нашрнинг 
ҳолатини ҳаққоний ва холисона кўрсатиш 
мақсадга мувофиқ. Шунингдек, кўчирма-
чилик, маълумотларни сохталаштириш 
ва қалбаки маълумотларни яратишга йўл 
қўймаслик лозим.

Академик ҳалоллик кенгаши универ-
ситетда педагогик жараёнга инновацион, 
илғор ва халқаро таълим стандартлари-
ни жорий этиш, ўқитиш сифатини таъ-
минлаш талабларига риоя этилишини 
назорат қилади. Хусусан, ўқув давомида 
кредит-модуль тизими, замонавий ўқи-
тиш технологиялари ҳамда интерактив 
услубларни кенг жорий этиш, таълим 
жараёнида академик ҳалолликни таъ-
минлаш ва унга қатъий риоя этилишини 
мувофиқлаштирувчи коллегиал орган ҳи-
собланади.

Таълим сифатини ошириш ва ака-
демик ҳалолликни таъминлаш осон иш 
эмас. Шу боис, бу борада кенгаш бир 
қатор стратегик вазифаларни бажаради. 
Жумладан, университетнинг академик 
ҳалоллик сиёсатини белгилайди. Ўқув 
адабиётлари, хусусан, дарслик, ўқув-ус-
лубий қўлланмалар сифатига қўйила-
диган талабларни ишлаб чиқиш, эълон 
қилиш ва ўқув адабиётларини сифат 
талаблари бўйича қайта нашрга тавсия 
этишда иштирок этади. Дарсликлар, 
жумладан, хорижий адабиётлар фонди-
ни мунтазам янгилаб бориш юзасидан 
тавсиялар беради. Чет эллик мутахас-
сисларнинг ўқув-илмий адабиётларини 
таржима ва таҳрир қилиш ҳамда экспер-
тизадан ўтказишда ҳам кенгашнинг ҳис-
саси катта.

Мамлакатдаги ислоҳотларнинг замо-
навий босқичидаги эҳтиёж ҳамда чет эл 
илғор тажрибасини ҳисобга олган ҳол-
да бакалавриат таълим йўналишлари, 
магистратура мутахассисликларининг 
малака талаблари, ўқув режалари ва 
дастурлари ишлаб чиқилишини таъмин-
лайди. Клиник юридик таълимни ривож-
лантириш йўли билан ўқув жараёни 
ҳамда ҳуқуқни қўллаш амалиёти ўртаси-
да узвий алоқани таъминлашга кўмакла-
шади. Хорижлик ҳамкорлар билан бирга-
ликда ўқув жараёнига чет эллик олимлар 

нодирбек салаеВ,
Тошкент давлат юридик 
университети профессори, 
юридик фанлар доктори

тўғри тарбия бермасак, ҳар куни, ҳар 
дақиқада унинг юриш-туриши, кайфия-
тидан огоҳ бўлиб турмасак, уларни 
илму ҳунарга ўргатмасак, муносиб иш 
топиб бермасак, бу омонатни бой бе-
риб қўйишимиз ҳеч гап эмас”. Мустақил 
юрт, Ўзбекистон деб аталувчи ватани-
миз келажаги ўсиб келаётган ёшлар 
қўлида экан, биз бунга бефарқ қараб 
турмаслигимиз керак. Нафақага чиққач, 
туманимизда пойабзал ишлаб чиқариш 
корхонасини ишга туширдим. Натижада 
ўнга яқин ёш доимий ишли бўлди. Ёши 
улуғлашгач, инсон ўтган умрини сарҳи-
соб қилавераркан. Ишимдан кўнглим 
кўпам тўлавермади. Ўғилларим Отабек 
билан Жўрабекка замонавий, ўқувчилар-
га чуқур билим берадиган таълим дар-
гоҳини очишимиз кераклигини айтдим, 
улар ҳам фикримни қўллаб-қувватлади. 
Саъй-ҳаракатимиз натижасида Буюк 
Британия университети ўқув методика-
сига асосланган “Cambridge CIC SchooI”  

Самарқанд шаҳри филиали — “MILLAT 
UMIDI MAKTABI” нодавлат таълим му-
ассасасига асос солинди. Директор 
 Зулхумор Вафоева ўқувчилар билан 
мунтазам шуғулланиш ва уларнинг 
нутқини тўғри ўстириш мақсадида аме-
рикалик педагог Элизабет Торукбургни 
мактабга таклиф этди. 

— Билим масканимиз пойтахтимизда-
ги шу номдаги таълим муассасаси фили-
али ҳисобланади, — дейди директорнинг 
ўқув ишлари бўйича ўринбосари Ҳусен 
Ибрагимов. — Мактабимиз 2022 ўқув 
йилида иш бошлади. Таълим даргоҳи, 
асосан, инглиз тили ва математика фан-
ларига ихтисослашган бўлиб, 600 ўринга 
мўлжалланган. Ҳозир танлов асосида 
ишга қабул қилинган 37 нафар моҳир ва 
тажрибали ўқитувчи 270 ўқувчига ўзбек, 
рус ва инглиз тилларида дарс бермоқда. 
Ўқувчилар мактабга 1-синфдан қабул қи-
линади. Юқори синф ўқувчилари эса ма-
тематика, инглиз ва рус тиллари, тарих, 

кимё-биология фанларидан имтиҳон бў-
либ ўтади. 

Биринчи чоракда имтиҳонлар ёзма 
равишда олинган бўлса, иккинчи чо-
ракда юқоридаги фанлардан компью-
терда имтиҳон топширилади. Учинчи 
чоракда эса ҳамма фанлардан ком-
пьютерда имтиҳон олинади. Дарсдан 
сўнг барча фанлардан қўшимча 
машғулотлар ўтказилади. Ўқувчилар 
дарсликлар билан тўлиқ таъминлан-
ган. Тўрт маҳал витаминга бой, си-
фатли таомлар берилади. 

Тараққиёт стратегиясида белгилаб 
берилган муҳим масалалардан бири 
таълим йўналишидир. Замонавий таъ-
лим муассасалари эса бу борадаги ва-
зифаларни самарали адо этишга хизмат 
қилади. 

дилором исмоилоВа,
Ўзбекистон ёзувчилар 

уюшмаси аъзоси

ва мутахассисларни фаол жалб қилиш, 
профессор-ўқитувчиларнинг дарслари 
сифатини таҳлил қилиш каби ишларда 
академик ҳалоллик кенгашининг ишти-
роки алоҳида аҳамиятга эга.

Ушбу вазифаларни амалга ошириш-
дан кўзланган асосий мақсад ўқитишнинг 
илғор услубларидан кенг фойдаланиш, 
замонавий талабларни инобатга олган 
ҳолда таълим стандартларини модер-
низациялаш, ўқув дастурлари, юридик 
таълим ва фан тизимини доимий тако-
миллаштириб боришга қаратилган. Қо-
лаверса, халқаро таълим майдонидаги 
рақобатбардошликни таъминлаш, юри-
дик кадрлар тайёрлаш сифатини оши-
риш, шунингдек, Ўзбекистон Республика-
си олий таълим тизимини 2030 йилгача 
ривожлантириш концепциясида белги-
ланган вазифаларни бажариш орқали 
юридик таълим самарадорлигини кўта-
ришга эришилади.

Давлат ва жамиятга ҳалол хизмат 
қиладиган, замонавий фикрлайдиган, 
билимли ва инсоний қадриятларни анг-
лайдиган, садоқатли ва профессионал 
юристларни тайёрлаш айни пайтда 
Тошкент давлат юридик университети-
нинг энг муҳим мақсадидир. Академик 
ҳалоллик кенгаши бу мўлжалга етиш 
йўлида ўзига хос иштироки билан  ҳисса 
қўшади.

 ТАДбИРКОРНИНГ
ОРзУСИДАГИ зИЁ МАСКАНИ

БуюК БриТАниЯ универСиТеТи ЎҚув МеТОДиКАСиГА АСОСлАнГАн 
нОДАвлАТ ТАълиМ МуАССАСАСиГА АСОС СОлинДи

 “Янги Ўзбекистон — 
мактаб остонасидан 
бошланади”. ушбу 
шиор бугун умумхалқ 
ҳаракатига айланди, 
десак муболаға 
бўлмайди. Шу билан 
бирга, бу шиорнинг 
мазмун-моҳиятини 
чуқур англаб етган, 
сифатли таълим 
ривожига муносиб ҳисса 
қўшаётган зиёлилар 
сафида инвестор 
ва тадбиркорлар 
кўпайиб бораётгани 
қувонарлидир. Ана 
шундайлардан бири 
ургутлик тадбиркор 
нусратилла ваҳобовдир. 

ёшларни билимли, малакали, жаҳон 
тараққиётига мос мутахассислар этиб 
тайёрлаш мақсадида таълим тизими изчил 
ривожлантирилмоқда. қолаверса, улуғ 
аждодларимизнинг илм-фан соҳасидаги 
буюк кашфиётлари ва инсоният тафаккури 
ривожига қўшган улкан ҳиссаси жаҳон 
миқёсида эътироф этилган. ана шундай 
қутлуғ анъаналарни давом эттириб, 
юртимизда уларга муносиб фарзандларни 
тарбиялаш муҳим вазифалардан ҳисобланади. 

ДеМОКрАТиК жАМиЯТДА юриДиК ТАълиМнинГ 
АҲАМиЯТини ОрТиҚчА ТАърифлАШГА ЗАрурАТ йЎҚ. 
ЎҚиТиШнинГ Бу Тури ПирОвАрД нАТижАДА нАфАҚАТ 
ПрОфеССиОнАл ҲуҚуҚШунОСлАрни, БАлКи инСОний 
ҚАДриЯТлАр вА ҲуҚуҚлАрГА риОЯ ҚилинАДиГАн, ҚОнунГА 
иТОАТКОр фуҚАрОлиК жАМиЯТини ҲАМ ЯрАТАДи.



“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

МУАССИС:
ўзбекистон республикаси 

вазирлар Маҳкамаси

Бош муҳаррир: 
салим донИёров

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
нашр индекси — 236. Буюртма Г-146. 

14144 нусхада босилди.
ҳажми — 3 табоқ. Офсет усулида босилган. қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 

ҳунармандлик

унинг ижро маҳорати энди самарқандлик 
шинавандани лол қолдиряпти. эскифуруш 
кўз олдида ҳожи абдулазиз жонланди 
беихтиёр. қўлида танбур. кўзларини 
чирт юмиб, ўзига хос тарзда чаларкан, 
панжалари пардалар устидан эркин 
йўрғалар, бармоқлари торни эмас, қалбни 
тирнаётгандек тимдаларди. 

унуТмас мени боғим

Бухоро ва Хоразм қатори  Самарқанд 
ҳам мумтоз куй ва ашулалар маскани 
эди. Шунинг учундир, ёш болалигидан 
мусиқа жону дили бўлган Турғуннинг 
юрагида алланечук туйғу. Юнус Ража-
бий, Ризқи Ражабий, Имомжон Икромов-
га ҳаваси келди шу топда. Пойтахт Са-
марқанд бўлган пайтларда улар мусиқа 
ва хореография институтининг талаба-
лари эди. Ҳожи бобонинг Кўкмасжид 
маҳалласидаги ҳовлисида яшаб, мақом 
йўллари, соз чалиш ва ашула айтиш 
 бўйича у кишидан сабоқ олган. 

Хаёлчан қадам босаркан, “Устоз кўр-
ган шогирд қандай бахтли. Айниқса, 
устозинг эл таниган, юрт эътироф этган 
буюк инсон бўлса, — кўнглидан ўтказди 
навқирон Турғун. — Миллий мусиқамиз-
нинг забардаст намояндаси Ҳожи Абду-
лазиз эса энди орамизда йўқ”.

У кекса эскифуруш ёнидан ўтаётув-
ди, кўзига лов этиб танбур кўринди-ю...  
Йўлидан тўхтаб, асбобга узоқ тикили-
шидан ниманидир фаҳмлаб:

— Танбур сотилмайди, — деди эгаси.
— Сотилмайди? — норозинамо қара-

ди йигит. — Тавба. Сотилмайдиган нар-
са нима қилиб турибди бу ерда?

— Болам, хоҳлаганингни ол. Арзон 
қилиб бераман. Лекин танбурга ҳавас 
қилма.

— Бошқа нарса керакмас, — деди 
Турғун. Нигоҳи ҳамон танбурда эди. — 
Кўрсам бўладими?

— Кўриб турибсан-ку. Қўлингга оли-
шинг шартми? Биласанми, у қанақа тан-
бур? Табаррук! Ўғлим, йўлингдан қолма.

— Бобожон, меҳмонман, — деди 
Турғун кўзларини жавдиратиб, — Тош-
кентдан келдим. Мусиқани яхши кўра-
ман. Ақлимни таниганимдан бери 
уйимиз тўрида, биласизми, нимани 
кўрардим — деворга осилган дутор ва 
танбурни. Отам билан машқ қилганман. 
Танбур чалиб катта бўлганимданми, шу 
танбурни кўриб... — у чўнтагига қўл со-
либ, нохун чиқарди. — Ижозат берсан-
гиз бир куй чалиб берсам.

— Ҳунарингни кўрсатмоқчимисан? 
Қўймадинг-қўймадинг. Мана, — асбобни 
олиб узатди эскифуруш. — Лекин эҳтиёт 
бўлиб ушла. Биласанми кимнинг танбу-
ри? Ҳожи бобоники!

Танбурни оларкан: 
— Қайси Ҳожи бобо? — ялт этиб қа-

ради йигит.
— Ҳожи Абдулазиз Абдурасулов. 

Эшитганмисан?
Кўзлари катта-катта очилди Турғун-

нинг, лаблари пичирлади: 

— Наҳот... 
Вужудида ғалати ҳислар уйғонаркан, 

ҳамроҳига разм солиб: — Абдулазиз бо-
бони айтяпсизми?

— Биласанми, у киши ким бўлган? 
 Мусиқамиз гултожи. Бетакрор овоз 
соҳиби — Самарқанд булбули!

Кўнгилни яйратувчи куй эшитди гўё 
тошкентлик йигит. Ҳузурбахш садо ға-
залдек юрагига қуйилди. Томирларида 
тотли ҳис югурганини сезди. 

— Билсангиз, маънавий устоз деб, 
ғойибона устоз деб биламан Ҳожи бобо-
ни. Пластинкаларини кўп эшитаман, ҳар 
эшитганимда ўзимга нимадир оламан... 

Турғун сурурли ҳаяжон оғушида 
асбобнинг у ёқ-бу ёғига суқланиб қарар, 
панжалари баробари овозининг ҳам 
титраб чиқаётганини сезар эди. У тан-
бурни ўпди. Гупурлаб ураётган юрагига 
босди. 

— Наҳотки, бу Ҳожи бобоники. 
— Шундай баландми ихлосинг? — 

мўйсафид хиёл жилмайди. 
— Асти сўраманг!
— Яхши. Сенга ишондим, ёш танбур-

чи. Бежиз нохун олиб юрмайсан! Қани, 

ҳунарингни бир кўрай. Нимани чалиб 
берасан? Лекин бисмиллосиз бошлама!

— Хўп бўлади, бобожон. “Бозурго-
ний”га қандоқсиз? 

У нохунни кўрсаткич бармоғига тақ-
ди. Танбур пардаларини қулоғига яқин 
олиб бориб, созлай бошлади. Кўз узол-
май қолди мусиқа асроридан хабардор 
кекса ҳамроҳи: бола созлаш таомили-
дан яхшигина огоҳ! Пардалар устида 
йўрғалашга моҳир қўлларнинг тетик 
ҳаракатию, жараёндаги якказарб, жуфт-
зарб, калтарез, пирраг каби усулларга 
қандай эътибор бераётганидан бу маъ-
лум. Ана, ниҳоят, кўнгилдагидек садо 
бера бошлади тараётган савт.

— “Бозургоний”, дедингми, болам?
Ёш танбурчи Ҳожи Абдулазиз баста-

лаган бу оҳангни болалигида ўрганган 
эди. Ҳафтада бир-икки марта уйлари-
да машшоқу хонандалар жам бўларди. 
Болакай дастурхон ёзиб, чой келтириб 
хизматларини қилар, улар чалганда 
диққат билан тинглар ва мушоҳада 
этарди. “Эътибор билан қулоқ тутсанг, 
куй дилингга кўчади”, деганди отаси. 
“Бозургоний”ни пластинка ва радиодан 

эшитарди. Ўзи ҳам шу ва бошқа илоҳий 
оҳангларни ижро эта бошлади кейинча-
лик.

Ана, унинг ижро маҳорати энди са-
марқандлик шинавандани лол қолдир-
япти. Эскифуруш кўз олдида Ҳожи Аб-
дулазиз жонланди беихтиёр. Қўлида 
танбур. Кўзларини чирт юмиб, ўзига хос 
тарзда чаларкан, панжалари пардалар 
устидан эркин йўрғалар, бармоқла-
ри торни эмас, қалбни тирнаётгандек 
тимдаларди. 

Пири комил назардан ғойиб бўлиб, 
ўрнини муносиб мурид эгаллагандек. 
Танбур дастасини эзиб, ундан анвойи 
оҳангларни сиқиб оляпти бамисоли...

Руҳиятга ҳаловат ва аллақандай со-
кинлик бахш этувчи сеҳрли оҳанг. 

Эскифуруш бир лаҳза қаердалигини 
унутгандай. У рўйи заминда — бозор-
нинг бир четида эмас, оҳанглар қаноти-
дан маҳкам тутиб, авжи фалакда — арш 
томон учиб боряпти.

Бир неча сония ҳам ширин, ҳам 
юракни ўртовчи ҳислар оғушида қолган 
мўйсафид ёйилиб жилмайди-да:

— Офарин! — деди беихтиёр.
Оҳанг якунига етгач, йигит бошини 

кўтарди. Э-ҳа, йиғилишибди-ку! 
Ҳожи бобонинг ҳамшаҳарлари юзида 

мамнунлик. 
— Падарингга раҳмат! — деди биров. 

Кимдир маъноли имо билан қойил қол-
ганини билдирмоқда. 

— Балли, болажоним!
— Бале, писар, бале! Қаерда ўрган-

динг? Ҳожи отадан сабоқ олмаганмисан 
мабодо?

Атрофидагиларнинг ҳавас билан, 
меҳр билан боқишидан Турғун руҳлан-
ди. “Зўр чиқдими ўзиям? Ҳожи бобо-

нинг руҳи поклари мадад қилмадими?” 
“Бозургоний”ни мароқ билан тинглаган 
бозордагилар ҳам руҳан юксалгандек. 
Эскифуруш билан ёш ижрочини ёлғиз 
қолдириб, улар тарқалишди. 

Турғуннинг ҳуш-хаёли эса ранги 
ўчган танбурда эди. Асбоб анча вақт 
“парваришсиз” қолган кўринарди. Лекин 
қанийди Абдулазиз отанинг танбурини 
сотиб олса!

Ёқасини ушлаб: 
— Ё Парвардигор, — дер эди эски-

фуруш. — Бир куни келишини билар-
дим-куя, лекин унинг йигирма яшар чоғ-
ли болалигини тасаввур қилолмасдим. 
Бундай бўлишини ўйламагандим! 

Йигит мўйсафидга мўлтираб тикилиб 
қолди. Нима қилган унга? Нимадан бун-
чалик таажжубда?

— Бобо, нима бўлди?
— Наҳот... Наҳотки, бу сен?.. — 

Турғундан кўз узолмасди мўйсафид. 
Кейин ҳайрат-ҳаяжонининг сабабини 

ошкор этди. — Бежиз келмадинг, болам. 
Сени... Биласанми, сени Худойимнинг 
ўзи опкелди? Авлиё ота ҳам биларди-
лар. Келишингни айтгандилар.

— Тушунтириброқ гапиринг, отахон. 
Қайси авлиё ота ҳақида гапиряпсиз?

— Умрларининг сўнгги кунлари эди. 
“Эгасига ўзинг топширасан”, деганлари 
ҳамон қулоғимда. Яна айтгандиларки, 
ўзи ёнингга келади. Ана, йиллар ўтиб, 
танбурнинг муносиб эгаси ўз оёғи билан 
келди! Отингниям сўрамабман. 

Эскифурушнинг авлиё ота деб Ҳожи 
бобони назарда тутаётганини йигит 
дарров англади-да: 

— Исмим Турғун, — деди, юз-кўзида 
қувонч. — Демак, сотасиз. Танбурни со-
тишга розисиз, тўғрими? Ёнимда пулим 

камроқ, лекин топаман. Дарров топиб 
келиб, айтганингизни бераман. 

— Нималар деяпсан, болам?! — мўй-
сафид қучоқ очди. — Шундай табаррук 
нарса ҳам пулга сотиладими? Танбур 
сенга туҳфа! Кел, бағримга босай.

...Табаррук асбобни кўксига босар-
кан, Турғун ўзида йўқ масрур эди.

Мўйсафид: — Кўряптилар, — деди 
жилмайиб. — Мамнун боқяптилар. 
Фақат биз кўрмаймиз.

— Ҳожи бобоними?
— Авлиё отани! 
Шу тариқа ёш мусиқачи қўлида Ҳожи 

Абдулазизнинг танбури, бир дунё завқ 
ва сурур билан Тошкентга қайтди. Эски 
асбобни устага берди. Танбурнинг ол-
динги ҳолати тикланди — ўзига хос но-
зик ва таъсирчан овози қайтди.

Ҳар оиланинг азиз нарсаси бўлади. 
Масалан, Қуръон китоби, ота-онадан 
қолган бирор ягона ёдгор ва ҳоказо. 
Алиматовлар хонадони эса яна бир 
“муқаддас” нарса — Самарқанддан кел-
тирилган танбур билан бойиди. 

Файзли, хосиятли ва шарофатли 
асбоб. 

Уй эгаси: — Биласизми бу танбур 
кимники? — дер эди фахр билан меҳ-
монларига. 

Йиллар давомида шу танбурни чал-
ган, Ҳожи Абдулазиз яратган барҳаёт 
наволарни, хусусан, “Бебокча”, “Гул 
узорим”, “Қурбон ўлам”, “Насруллойи”, 
“Самарқанд ушшоғи”ни маҳорат билан 
ижро этган Турғун Алиматовнинг ўзи 
ҳам бетакрор оҳангсоз сифатида ўзбек 
миллий мусиқасининг етук намоянда-
ларидан бирига айланди. Унинг ижро-
сидаги “Дутор навоси”, “Наврўзи Ажам”, 
“Бузрук”, “Чоргоҳ” сингари савтиёт наму-
налари мумтоз мусиқамизнинг энг ноёб 
асарлари қаторидан ўрин топди.

— Бетакрор созанда ва хонанда 
Ҳожи Абдулазиз қачонлардир бастала-
ган куйларни пластинкалардан тинглаб, 
нодир истеъдоднинг қайсидир қиррала-
рида ҳайратда қолганимни яширмай-
ман, — деганди Т.Алиматов. — Миллий 
мусиқамиз пири комилининг илҳомбахш 
ижоди болалигимдаги каби бугунги кун-
да ҳам доимий ҳамроҳим.

Ҳожи Абдулазиз Абдурасуловни 
ғойи бона устоз деб билган Турғун ота 
Алиматов ҳам энди орамизда йўқ. 
 Танбур нима бўлди?

Турғун Алиматовнинг санъаткор на-
бираси Аброр Зуфаровнинг таъкидла-
шича, Ҳожи Абдулазиздан қолган табар-
рук танбурни сулола давомчилари кўз 
қорачиғидек асрамоқда.

муҳаммад ШодиЙ

Бобо тароқни ўз шаклига келтиргач, 
унга қиздирилган зиғир ёғини яхшилаб 
суриб чиқди. Қуруқ ёғоч ёғни шимиб 
олиб, ажиб бир рангга кирди. Жигар-
ранг тусли ялтироқ дастгоҳни бир оз 
қуритиш учун дарахтга илиб қўйди. Бу 
ҳолатни диққат билан кузатиб турган 
ёшгина набиранинг қизиқиши ўн чан-
дон ортади. 

Бу пайтда бобонинг кампири қўлига 
каштани олганча айвонда ўтирган ёш қи-
залоқларга тикишни ўргатади. Унинг шу 
ёшда кўзойнаксиз игна ишлатиши қиза-
лоқларни ҳайратлантиради. Момонинг 
ҳаракатларига ажиб бир қизиқиш билан 
термулиб, матода аста-секин гул шакл-
лари пайдо бўлаётганидан кўзларини 
узишмайди. Момо эса ҳар бир қиз кашта 
тикишни билиши кераклиги ҳақида уқти-
ради. Болалигида эшитган ривоятларни 
сўзлаб беришдан чарчамайди. Гоҳида 
ўлан айтиб, ўтмишнинг қора кунларини 
қўшиққа солади. 

Бу анъана азалдан деярли ҳар бир 
хонадонда мавжуд. Кимдир гилам тўқиш, 
кимдир урчуқ йигириш, яна биров кигиз 
ясаш билан андармон. Икки қўшни аёл 
бир-бириникига гурунгга борадиган бўл-
са ҳам қўлларида урчуқ бўлган.

Болалиги Деҳқонободнинг тоғли 
қишлоғида, чанқовуз садолари ости-
да ўтган Раъно опа ҳам момоларидан 
миллий урф-одат ва ҳунармандлик 
сирларини яхши ўзлаштирган. Айни 

пайтда Нишон туманининг “Каптарли” 
маҳалла фуқаролар йиғинида истиқо-
мат қилаётган Раъно Эшқувватовани 
бугунги касб-ҳунари ортидан нафақат 
туманда, балки республикада ҳам кўп-
чилик яхши билади. 

Опа бундан беш-олти йил аввал 
маҳалла идорасининг бўш турган хона-
ларидан бирини олиб, гиламдўзликни   

йўлга қўйганди. Ўша пайтда икки-уч 
 нафар қўшнилари билан бошлаган иши-
ни кейинчалик кенгайтиришни мақсад 
қилди. Бугунги кунда эса гиламдўзлик 
билан бирга қуроқчилик, каштачилик, 
попирчилик, кўрпа-ёстиқ тикиш каби 
йўналишлар бўйича ҳам маҳаллада иш 
бошлаб, уйда бекор ўтирган хотин-қиз-
ларни иш билан таъминлашга бош  

бўлмоқда. Ҳозирда йигирмага яқин хо-
тин-қиз Раъно опанинг ушбу ҳунарманд-
лик марказида ишлайди. 

“Раъно санъат намунаси сиз билан 
бирга”  номли масъулияти чекланган жа-
мият ташкил этган ҳунарманд опа ўтган 
йил бошида яхши ташаббуслардан бири-
га қўл урди. У маҳаллада ва яқин атроф-
даги қишлоқларда имконияти чекланган 
хотин-қизларни ишга таклиф этиб, банд-
лигини таъминлади. 

— Етти нафар имконияти чеклан-
ган аёлни ишга олдим, — дейди Раъно 
Эшқувватова. — Шу билан бирга, ишга 
лаёқати бор яна ўнга яқин имконияти 
чекланган аёлларни ишга олмоқчимиз. 
Қатнаб ишлашга имконияти етадиган-
ларга шу ерда шароит қилиб берган-
миз. Маҳсулотларимиз асосан, қўл 
меҳнатида тайёрлангани боис, бунга 
алоҳида дастгоҳ шарт эмас. Шу боис, 
кўпинча баъзи аёллар хонадонларида 
тайёрлашни маъқул кўради. Биз уларга 
шароит яратишга ҳаракат қиламиз.  

Деҳқонобод туманининг Бойқўрғон 
қиш лоғида туғилганман. Ёшлигимизда 
бу миллий ҳунармандлик ишлари асосан 
рўзғор эҳтиёжи учун қилинарди. Мен ҳам 
ўша вақтларда кўриб, ўрганганман. Бу-
гун замон ўзгариши, технологияларнинг 
ривожланиши сабаб бу маҳсулотларга 
ўрин қолмаяпти. Аммо миллий қадрият-
ларимиз унутилиб кетмаслиги учун шу 
ишни бошлаганман.

¥ОЖИ АбДУЛАзИзНИНГ
танбури ³аерда?Бўлса лаҳну нағмада огоҳлиғ,

Беҳки тоат вақтида гумроҳлиғ.
Алишер нАвОий

ҚАЙТА ЖИЛОЛАНАЁТГАН ҚАДРИЯТЛАР
Ёши саксондан 
ошган мўйсафид 
қўлига тешасини 
олиб, набирасига бир 
нарсаларни уқтирганча 
жиҳоз ясаш билан 
андармон. Ёнғоқ 
дарахтининг танасидан 
тайёрланадиган узунроқ 
қилич шаклида, аммо 
энли қилиб ясаладиган 
бу дастгоҳ гилам 
тўқишда ишлатиладиган 
тароқ деб аталади.

Раъно опа бугун Нишон тумани ҳу-
нармандлар уюшмаси раҳбари ҳам ҳи-
собланади. Шу боис, у киши Самарқанд, 
Бухоро, Фарғона вилоятлари ҳунарманд-
лари билан ҳамкорлик ишларини йўлга 
қўйган. Бу эса даромадни янада оши-
ришда муҳим аҳамият касб этади. Вило-
ятлардан буюртмалар олиб, белгиланган 
муддатларда етказиб берилмоқда.

— Иккинчи гуруҳ ногирониман, бу 
ерга ишга таклиф қилишганида қувонга-
нимни кўрсангиз эди, — дейди Малоҳат 
Хушвақтова. — Биз каби имконияти 
чекланган кишиларни ҳам ишга оларми-
кан, деб юрардим. Мана, икки ойдан ор-
тиқ вақтдан буён ишлаяпман. Ойлик мао-
шим ҳам яхши. Ҳозир ип йигириш билан 
бандман. Мен тайёрлаган ип-калавадан 
гилам тўқишади. Қилаётган меҳнатла-
рим самараси кўзга кўринаётганидан қу-
вонаман. Кимгадир фойдам тегаётгани, 
жамиятга кераклигимни ҳис қилиб яшаш 
бахт.

Айни пайтда бу ерда ғожари, жул-
хурс, оқ эн, тақир, қоқма, боғиш ги-
ламлари тўқилмоқда. Шунингдек, ки-
гиз, қўлбов, дигил каби ўз номига хос 
жиҳозлар тайёрланмоқда. Буларга қўл 
меҳнати билан ажиб бир чирой бахш 
этаётган аёллар меҳнатдан толгани 
йўқ. Шунингдек, Раъно опанинг ташаб-
буси билан кўплаб кўнгиллар обод бў-
либ, оилаларига фаровонлик кирмоқда. 
Ногиронлиги бўлган шахслар меҳнатга 
жалб этилиб, уларнинг даромад топи-
шига кўмак берилмоқда.

акбар раҳмоноВ,
“Янги Ўзбекистон” мухбири  

Бошланиши 1-бетда


